
Монгол Улсын Их Хурлын 2015 оны намрын ээлжит чуулганы 

Төсвийн байнгын хорооны 12 дугаар сарын 18-ны өдөр 
/Баасан гараг/-ийн хуралдааны гар тэмдэглэл
  

Төсвийн байнгын хорооны дарга Ч.Улаан ирц, хэлэлцэх асуудлын дарааллыг танилцуулж, хуралдааныг даргалав. 
           Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 28 минутад  Төрийн ордны “В” танхимд эхлэв. 
 
           Чөлөөтэй: Ц.Даваасүрэн, Я.Санжмятав, Ч.Хүрэлбаатар;
           Тасалсан: Р.Амаржаргал, Д.Дэмбэрэл, Д.Сумъяабазар, Б.Чойжилсүрэн, Ж.Эрдэнэбат.

Хэлэлцэж буй асуудалтай холбогдуулан Улсын Их Хурал дахь Монгол ардын намын бүлгийн дэд дарга, Улсын Их Хурлын гишүүн Д.Хаянхярваа хэлэлцэх бүх асуудлаас ажлын 5 өдрийн завсарлага авах тухай мэдэгдэв.
 

Нэг. Гааль, татварын ерөнхий газрын эрх зүйн байдлын тухай болон холбогдох бусад хуулийн төслүүд /Засгийн газар 2015.11.27-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Болор, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Хууль, худалдан авах ажиллагааны газрын дарга Э.Хангай, Төсвийн бодлого, төлөвлөлтийн газрын Төсвийн орлогын хэлтсийн дарга Э.Алтанзул, Гаалийн ерөнхий газрын дэд дарга Н.Энхцогт, мөн газрын Эрх зүйн хэлтсийн дарга Б.Доржсүрэн, Татварын ерөнхий газрын дэд дарга Ч.Цагаанхүү, мөн газрын Татварын удирдлага, хамтын ажиллагааны газрын дарга Б.Бадрал нарын бүрэлдэхүүнтэй ажлын хэсэг оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, референт Ц.Батбаатар нар байлцав.


Төслийн анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Д.Батцогт танилцуулав.


Ажлын хэсгийн санал, дүгнэлттэй холбогдуулан Улсын Их Хурлын гишүүн Н.Батбаяр, М.Зоригт нарын тавьсан асуултад ажлын хэсгийн ахлагч, Улсын Их Хурлын гишүүн Д.Батцогт, Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга Э.Алтанзул, Татварын ерөнхий газрын Татварын удирдлага, хамтын ажиллагааны газрын дарга Б.Бадрал нар хариулж, тайлбар хийв.

Ч.Улаан: -1.Төслийн 8 дугаар зүйлийн 8.2 дахь хэсгийн “эрэлч нохойн албатай” гэсний дараа “, гааль, татварын мэдээллийн технологийн нэгжтэй” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                   9
           Татгалзсан:                     1
           Бүгд:                              10
           90.0 хувийн саналаар дэмжигдлээ.

2.Төслийн 4 дүгээр зүйлийн “Улсын байцаагч нь цалингийн нэгдсэн нэг ангилал, шатлалтай байна” гэсэн 4.4 дэх хэсэг  нь Төрийн албаны тухай хуулийн зарим заалттай зөрчилдөж байгаа учраас төслөөс 4.4 дэх хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                   8
           Татгалзсан:                     2
           Бүгд:                              10
           80.0 хувийн саналаар дэмжигдлээ.

3.Төслийн “Гааль, татварын ерөнхий газрын удирдлагын бүрэн эрх” гэсэн 10 дугаар зүйлийн “улсын байцаагчийн дүрэмт хувцас, ялгах тэмдгийн загвар, эдэлгээний хугацаа, хэрэглэх журмыг батлах” гэсэн 10.1.11 дэх заалт нь Татварын ерөнхий хууль болон Гаалийн тухай хуулиар тус тус зохицуулагдаж байгаа тул төслөөс 10.1.11 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:                 10
           Татгалзсан:                     0
           Бүгд:                              10
           100 хувийн саналаар дэмжигдлээ.

4.Төслийн “Гааль, татварын ерөнхий газрын удирдлагын бүрэн эрх” гэсэн 10 дугаар зүйлийн “гааль, татварын асуудал эрхэлсэн төрийн захиргааны байгууллагын дэргэдэх Маргаан таслах зөвлөмж шийдвэрийг хянан баталгаажуулах” 10.1.18 дахь заалт нь төслийн 11 дүгээр зүйл болон Татварын ерөнхий хуулийн 42.8, 42.9 дэх заалтаар тус тус зохицуулагдахаар байгаа тул төслийн 10.1.18 дахь заалтын “хянан баталгаажуулах” гэснийг “дахин хянуулахаар Маргаан таслах зөвлөл рүү 1 удаа буцаах шийдвэр  гаргах” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                 10
           Татгалзсан:                     0
           Бүгд:                              10
           100 хувийн саналаар дэмжигдлээ.

Найруулгын санал:

Ч.Улаан: -Төслийн 5 дугаар зүйлийн 5.1 дэх  хэсгийн “гааль, татварын алба” гэснийг “гааль, татварын нэгж” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                 10
           Татгалзсан:                     0
           Бүгд:                              10
           100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Батцогт Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 24 минутад хэлэлцэж дуусав. 

Хоёр. Хувь хүний орлогын албан татварын тухай хуульд өөрчлөлт оруулах тухай хуулийн төсөл /Засгийн газар 2015.11.27-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Болор, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын мэргэжилтэн Д.Лхамжав, Төсвийн бодлого, төлөвлөлтийн газрын Төсвийн орлогын хэлтсийн дарга Э.Алтанзул нарын бүрэлдэхүүнтэй ажлын хэсэг оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар нар байлцав.

Хуулийн төсөлтэй холбогдуулан Улсын Их Хурлын гишүүн Н.Батбаярын тавьсан асуултад Сангийн сайд Б.Болор, Сангийн Төсвийн бодлого, төлөвлөлтийн газрын Төсвийн орлогын хэлтсийн дарга Э.Алтанзул нар хариулж, тайлбар хийв.

Ч.Улаан: -Хуулийн хэрэгжих хугацааг 2016 оны 01 дүгээр сарын 01-нээс дагаж мөрдөх гэсэн саналыг дэмжье гэсэн санал хураалт явуулъя.

Зөвшөөрсөн:                 10
           Татгалзсан:                     0
           Бүгд:                              10
           100 хувийн саналаар дэмжигдлээ.

Улсын Их Хурлын гишүүн Д.Сумъяабазарын гаргасан хуулийн төсөлд хадгаламжийн хүүгээс татвар авах хугацааг 2018 он гэснийг 2020 он гэж өөрчлөх зарчмын зөрүүтэй саналыг хураалгаж болох эсэх талаар Улсын Их Хурлын Тамгын газрын Хууль зүйн үйлчилгээ хариуцсан нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж нараас тодруулга авч, уг саналыг хураах шаардлагагүй гэж үзэв.


Улсын Их Хурлын гишүүн Н.Батбаяр санал хэлэв.

Улсын Их Хурлын гишүүн Д.Батцогт хуулийн төслийг анхны хэлэлцүүлгээр нь батлах горимын санал гаргав.

Ч.Улаан: -Улсын Их Хурлын гишүүн Д.Батцогтын гаргасан Хувь хүний орлогын албан татварын тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлах горимын саналыг дэмжье гэсэн санал хураалт явуулъя.

Зөвшөөрсөн:                 10
           Татгалзсан:                     1
           Бүгд:                              11
           90.9 хувийн саналаар горимын санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Наранхүү Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 18 минутад хэлэлцэж дуусав. 

Гурав. Улсын тэмдэгтийн хураамжийн тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.07.09-ний өдөр Барилгын тухай /шинэчилсэн найруулга/ хуулийн төслийн хамт өргөн мэдүүлсэн, анхны хэлэлцүүлэг, санал, дүгнэлтээ эдийн засгийн байнгын хороонд хүргүүлнэ/

Хэлэлцэж буй асуудалтай холбогдуулан Барилга, хот байгуулалтын сайд З.Баянсэлэнгэ, Барилга, хот байгуулалтын яамны төрийн нарийн бичгийн дарга С.Магнайсүрэн, мөн яамны Төрийн захиргааны удирдлагын газрын хуулийн мэргэжилтэн Б.Амартүвшин, Барилгын хөгжлийн үндэсний нэгдсэн төвийн удирдах зөвлөлийн дарга Г.Мягмар нарын бүрэлдэхүүнтэй ажлын  хэсэг оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Б.Гандулам нар байлцав.


Хууль санаачлагчийн илтгэлийг Барилга, хот байгуулалтын сайд З.Баянсэлэнгэ танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Д.Батцогт, Н.Батбаяр нарын тавьсан асуултад Барилга, хот байгуулалтын сайд З.Баянсэлэнгэ, Барилга, хот байгуулалтын яамны төрийн нарийн бичгийн дарга С.Магнайсүрэн нар хариулж, тайлбар хийв.

Ч.Улаан: -Төслийн 2 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                   8
           Татгалзсан:                     3
           Бүгд:                              11
           72.7 хувийн саналаар дэмжигдлээ.

2.2 дахь санал хасагдсан учраас 3 дугаар зүйлийг 2 дугаар зүйл гэж томьёолох гэсэн саналыг дэмжье гэсэн санал хураалт явуулъя.

Зөвшөөрсөн:                 10
           Татгалзсан:                     1
           Бүгд:                              11
           90.9 хувийн саналаар дэмжигдлээ.

3.Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг  хэлэлцэх шаардлагагүй гэж үзсэн тул хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:                 11
           Татгалзсан:                     0
           Бүгд:                              11
           100 хувийн саналаар дэмжигдлээ.

4.Хэрвээ бэлэн мөнгө байршуулбал түүнд нь хүү тооцдог болох, эсвэл банкинд мөнгө байршуулахгүйгээр баталгааг ашиглаж болох гэсэн хоёр асуудлыг судалж үзэхийг Эдийн засгийн байнгын хороонд санал болгох гэдэг томьёоллыг дэмжье гэсэн санал хураалт явуулъя.

Зөвшөөрсөн:                   6
           Татгалзсан:                     5
           Бүгд:                              11
           54.5 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Н.Батбаяр Эдийн засгийн байнгын хорооны хуралдаанд танилцуулахаар тогтов.

Уг асуудлыг 12 цаг 50 минутад хэлэлцэж дуусав.

Дөрөв. Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл /Улсын Их Хурлын гишүүн С.Оюун нарын 11 гишүүн 2015.09.14-ний өдөр өргөн мэдүүлсэн, анхны хэлэлцүүлэг/
 
           Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан нар байлцав.  

Улсын Их Хурлын гишүүн Н.Батбаяр санал хэлэв.   

Байнгын хорооноос гарах санал, дүгнэлтийг Улсын Их Хурлын гишүүн Б.Наранхүү Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 2 цаг 30 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 12 цаг 53 минутад өндөрлөв.
 
 
            Тэмдэглэлтэй танилцсан:
            ТӨСВИЙН БАЙНГЫН 
            ХОРООНЫ ДАРГА                                                             Ч.УЛААН
 

 
            Тэмдэглэл хөтөлсөн:
            ПРОТОКОЛЫН АЛБАНЫ 
            ШИНЖЭЭЧ                                                                          М.НОМИНДУЛАМ
 

 

МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ 12 ДУГААР САРЫН 18-НЫ ӨДӨР 
/БААСАН ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ч.Улаан: -Хурлын ирц 525.6 хувьтай байна. Ирцэд орсон гишүүд одоо ороод ирэх байх. Ирц хүрч байгаа учраас Төсвийн байнгын хорооны хурлыг нээе гэж бодож байна. Хэлэлцэх асуудлыг танилцуулъя. Та бүхэн үүн дээр анхааралтай санал онолоо хэлээрэй. 

1.Гааль, татварын ерөнхий газрын эрх зүйн байдлын тухай болон холбогдох хуулийн төслүүд. Төсөв дээр ирэх оны 01 дүгээр сарын 01-нээс бүтцийн өөрчлөлтөд орох ёстой. Эрх зүйн байдлынх нь хуулийг гаргаж өгөх шаардлага байгаа учраас яаралтай гэж байгаа асуудал энэ асуудал байгаа. 

2.Хувь хүний орлогын албан татварын тухай хуульд өөрчлөлт оруулах тухай хуулийн төсөл анхны хэлэлцүүлэг байна.

3.Онцгой албан татварын тухай хуульд өөрчлөлт оруулах, Улсын тэмдэгтийн хураамжийн тухай хуульд өөрчлөлт оруулах тухай хуулийн төслүүд болон “Импортын барааны гаалийн албан татварын хувь хэмжээ батлах тухай” Улсын Их Хурлын 1999 оны 06 дугаар сарын 03-ны өдрийн 27 дугаар тогтоолд өөрчлөлт оруулах тухай асуудал байна. Засгийн газар татаж аваад дахиж оруулж ирсэн. Нэлээн удаж байгаа асуудал. Үүнийг хэд хэдэн удаа хурлын жагсаалтад оруулаад байгаа. Хамгийн сүүлд Гадаад  хэргийн яамнаас албан тоот ирсэн. Энэ бол олон улсын гэрээтэй зөрчилдөж байна. Онцгой албан татвараа буулгаад, гаалийн татвараа нэмэх замаар төсөвт ямар нэгэн нөлөө гаргахгүйгээр зохицуулна гэж хууль орж ирсэн. Гэтэл гаалийн татварыг нэмэх бололцоо байхгүй байна гэсэн ийм юм орж ирсэн. Ерөнхий сайдад Байнгын хорооноос энэ асуудлаа авч үзээд  нэгдмэл байр сууринд хүрээч гэдэг албан тоот биччихсэн байгаа. Тийм учраас өнөөдрийн хурлаар үүнийг хэлэлцэх шаардлага байхгүй гэж би хувьдаа үзэж байна. Гишүүд үүн дээр саналаа хэлээрэй.


4.Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төсөл Улсын Их Хурлын гишүүн Бямбацогт нарын 16 гишүүний санаачилсан хууль байгаа. Хэлэлцэх эсэх тухай. 


5.Улсын тэмдэгтийн хураамжийн тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хуульд өөрчлөлт оруулах тухай хуулийн төслийг бид хэлэлцээд Эдийн засгийн байнгын хороонд саналаа өгөх учиртай. Барилгын хуулийн шинэчлэлийг дагаж орж ирсэн өөрчлөлт байгаа тийм байх аа? Ингээд Эдийн засгийн байнгын хороонд саналаа хүргүүлэх тухай асуудал байна. Дараагийн асуудал.


6.Гаалийн тариф, гаалийн албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл Оюун гишүүний нарын 11 гишүүний санаачилсан хууль энэ эцсийн хэлэлцүүлэг байгаа. Ийм 6 асуудлыг бид хэлэлцэх шаардлагатай гэж үзэж байгаа. Үүн дээр та бүхэн ямар саналтай байна. Хэлэлцэх асуудал дээр? 3 дугаар асуудал дээр би тайлбараа хэлчихсэн байгаа. 3-ыг хойшлуулъя гэж байгаа юм. Ирэх 7 хоногийнхоо хурлаар юмнуудаа тодруулж байгаад  хэлэлцвэл яасан юм бэ? Харин тийм. Тэрийгээ 1 дэхийн хурлаараа яриад байр сууриа нэгтгээд юу яах байх л даа. Тэгэхгүй бол бид олон улсын гэрээтэй зөрчилдсөн Японы тал ийм санал хэллээ гэсэн агуулгатай бичиг ирсэн байна лээ. Тэгэхээр бүр юугүй болно. Тэгвэл энэ 6-аас 5 асуудлаа, гурваа ирэх долоо хоногийн хурлаар хэлэлцье. 5 асуудлаа одоо шуурхай  хэлэлцье. Санал нэг байна уу? Хэлэлцэх асуудлаа тогтлоо. Нэгдүгээр асуудал Хаянхярваа гишүүн. Микрофон өгье.


Д.Хаянхярваа: -Тэгэхээр Төсвийн байнгын хорооны хуралд сууж харж л байна л даа. Ирц бүрдүүлэлтийг та нар хууль бусаар бүрдүүлж байна. Амаржаргал гишүүн байхгүй. Сономпил гишүүн өвчтэй, картуудыг нь хийчихсэн байна. Энэ байдлаар цаашдаа ингээд хууль зөрчөөд хүний картыг хүний өмнөөс хийгээд тэгээд хурлаа хийнэ гээд хүч түрээд яваад байх юм уу? Хуулиа мөрдөх юм уу гэдэг энэ асуудал дээр анхаарлаа хандуулаарай. Ер нь төрийн ажлыг төрийнх нь хууль дүрмийн дагуу явуулж сурах юм бол хаа хаанаа бид нарт хэрэгтэй гэж ойлгож байгаа. Ер нь сүүлийн үед ний нуугүй хэлэхэд бол Ардчилсан намынхан маань бяртай тэнхээтэй байх шиг байна. Бүх юмыг хүч түрж шийддэг. Ардын намгүйгээр асуудлыг шийдээд бүх юмаа болгоноо гэсэн зарчмын байр суурьтай яваад байх шиг байна. Ингэж явж болохгүй. Ер нь парламент гэдэг бол өөрөө дахин дахин хэлдэг. Аливаа юм бол зөвшилцөл, хоорондын тохиролцоо энэ нь зөвшилцөл заавал улс орныхоо эрх ашгийн төлөө зөвшилцөл байх ёстой  гэж ойлгодог. Тийм учраас бид нар олон асуудал дээр зөвшилцөх тухай асуудлыг хөндөж хэлж байгаа. Хүний карт хийж, ирц бүрдүүлж хүчээр хурал хийдэг асуудал сүүлийн үед Байнгын хороод дээр байнга гарч байгаа том зөрчил шүү. Энэ бол үнэхээр Улсын Их Хурлын дэгийн тухай хууль болоод бусад хуулиудыг ноцтой зөрчиж байгаа үйлдэл гэдгийг онцлон тэмдэглэхийг хүсэж байна. 


Тэгээд Монгол ардын намын бүлэг өнөөдөр Ардчилсан намд тавьсан шаардлага байгаа. Үүнийхээ хүрээнд өнөөдрийн хэлэлцэж гэж байгаа 5 асуудлаас 5 хоногийн хугацаатай завсарлага авч байгаагаа мэдэгдье. 


Ч.Улаан: -Яадаг юм бэ? Нэг бүлэг албан ёсоор завсарлага авъя гээд хэлэхээр яах ёстой вэ? Арай санал хураадаггүй юм байгаа биз дээ? Алив Тамгын газрынхан хэлээд байх. Ямар нөхцөл байдал үүссэн бэ? Завсарлага авч болох юм уу, авч болохгүй юм уу? Завсарлага авъя гэхэд нь өгөхгүй байж болох юм уу, болохгүй юм уу хэлээд орхи. Тамгын газрынхан хэлээд өг. Тамгын газрынхан тэгж хэлж байна Хаянхярваа гишүүн ээ. Нэг асуудлаар хоёр удаа завсарлага авахгүй. Гааль, татварын эрх зүйн байдлын хуулиар чуулган дээр завсарлага авчихсан. Бусдад нь өгч болно гэж байна. Тэгвэл 4 асуудал дээр нь завсарлага, та нар ялгаад орхи, алийг нь авсан, алийг нь аваагүй юм бэ? Нэг намын бүлэг нэг удаа завсарлага авдаг сунгана гэж юм байдаггүй байхгүй юу. 3 хоног сунгадаг барьдаг. Алив хэлээч. Наанаа хэл.


Д.Отгонбаатар: -Завсарлага авсан Хувь хүний орлогын албан татвар, Гааль, татварын эрх зүйн байдлын тухай хууль, тэгээд Оюун гишүүн нарын санаачилсан хууль дээр чуулганаас 5 хоногийн завсарлага авсан учраас эд нар дээр дахиад завсарлага авах боломжгүй. Тэмдэгтийн тухай хураамж дагаж мэдүүлсэн энэ бол анхны хэлэлцүүлгийг нь Барилгын хуулийг дагаж мэдүүлсэн. Манайх зөвхөн санал, дүгнэлтээ хийгээд Эдийн засгийн байнгын хороонд хүргүүлнэ. Энэ үндсэн биш, манайх дагасан хууль дээр явж байгаа. Тэгэхээр гурван хууль дээр нь авч болохгүй хууль байгаад байгаа юм. Гааль, татвар, Хувь хүний орлогын албан татвар, Оюун гишүүний Гаалийн тариф, гаалийн татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татвар гэсэн энэ гурав дээр болохгүй. 


Ч.Улаан: -Энэ гурван хуулиар чуулган дээрээс завсарлага авсан гэж Тамгын газар танилцуулж байна. Тийм учраас үүгээр завсарлага өгөх бололцоогүй юм байна тийм ээ? Бусад гурван хуулиар нь завсарлага өгөх бололцоо байна. Хоёр асуудал байгаа юм байна. Тэр дээр завсарлага байна уу? Тэмдэгтийн хураамжийн хуулийг нь бид буцаая гэсэн саналыг уламжлах гэж байгаа, өөр юм байхгүй тийм ээ? Барилгын хууль дагаж орж ирсэн. Хаянхярваа гишүүн яаж байна вэ? Хэрвээ нэг асуудал дээр нь завсарлага өгөөд ингээд хонь нь ч бүтэн, өвс нь ч бүтэн иддэг амьтан нь ч цатгалан үлдчихвэл хэдүүлээ яаж байна вэ? Хаянхярваа гишүүний микрофоныг өг дөө. 


Д.Хаянхярваа: -Яах вэ, авчихсан асуудал нь хуулийнхаа дагуу болдоггүй бол хамаа алга. Барилгын хуулийг дагаж орж ирж байгаа хууль Эдийн засгийн байнгын хороонд хүргүүлэх хууль гэсэн үү? Тэрийг нь завсарлага авахаа больё. Гэхдээ ирцийнхээ асуудлыг та нар зөрчөөд яваад байя гэж бодож байна уу? Амаржаргал гишүүн ирээгүй байна шүү дээ. Сономпил ирээгүй байна шүү дээ. Та нар утсаар ярьсан гээд утсаар яриад болдог бол тэгвэл бүгдээрээ гараад утсаар ярьчих л даа. Хэн ч байхгүй гээд  хийчих л дээ. Анхаарах биш л дээ. Би наадахыг нь чинь та нарыг хууль зөрчсөн гэж үзэж байгаа шүү. Би яг энэ хууль зөрчсөн асуудлаар Амаржаргал гишүүн байгаагүй, Сономпил гишүүн байгаагүй өвчтэй. Тийм учраас та нар хууль зөрчиж хүний карт хийж, хууль бус ирц бүрдүүлж хийж байна гэдэг асуудлыг бид нар хөндөж тавина шүү. Ер нь хуулиараа л байя. Хоёр гишүүнийхээ картыг сугалчих. Тэгээд ирц нь хүрч байвал тэгээд хий. Амаржаргал гишүүнийхээ картыг сугал. Сономпилийн сугал.


Ч.Улаан: -Сономпил гишүүн өвчтэй гэдгээр ирцэд орсон байна. 


Д.Хаянхярваа: -Өвчтэй хүн яаж ирцэд орох юм бэ?


Ч.Улаан: -Энд ирсэн 10 дотор ороогүй л дээ. 10-ын гадна байгаа. Ирцэд орсон 10 гишүүн маань энэ дотроос Амаржаргал гишүүн алга байна, Батбаяр гишүүн байхгүй байна, тэгж байж 10 болж байгаа юм. 


Д.Хаянхярваа: -Амаржаргал гишүүнийхийг сугалчих л даа, Амаржаргал гишүүн ирээгүй байна шүү дээ. 


Ч.Улаан: -Ирсэн гишүүдээ Болор сайд аа, уншчихдаг байлгүй дээ. Ирцэд орсон гишүүд Батбаяр, Батцогт, Сономпил ирцэд орчихсон юм байна шүү дээ. Болор, Улаан, Ганхуяг, Д.Эрдэнэбат, М.Зоригт, Эрдэнэчимэг. Тэр ч яах вэ, зориуд өөр лүүгээ харуулах гэж нэрийг нь дуудсан хэрэг. Гишүүдийг хурдан ороод ир гээд хэлчих л дээ. Асуудлаа тогтчихлоо. Ирцэд байна гэдэг нь тодорхой байна. Биеэрээ хүрч ирээд хурлаа эхэлье хэдүүлээ. Би бас хууль зөрчиж хурал хийсэн гэдэг нэр дуулмааргүй байна шүү, яг ний нуугүй ярихад. Нөгөө шийдвэр чинь аягүй бол хүчингүй болно, ингээд буруу замаар явбал буцахдаа шороо тээдэг гэдэг үг болно шүү дээ. Тэгэхээр энд байгаа гишүүдийг ороод ир гээд хэлчих. Хуралдъя гэж байгаа хүмүүс ажлын эрх ашгаа бодож байгааг буруутгах арга байхгүй зүйтэй. Гэхдээ зарчим хуулиа дагана гэж байгаа шаардлагыг бас няцаах арга байхгүй. Тийм учраас ойлголцолд л хүрэх ёстой. Ирцэд орсон гишүүдийг нааш нь оруулаад ир. 


Уг нь Амаржаргал гишүүн тогтвортой байнга ирдэг гишүүндээ. Ойрхон л байгаа даа. Сайд нар бол бэлэн байна наадуул чинь гүйгээд ороод ирнэ. Хоёр хүний асуудал байна шүү дээ. Тамгын газарт өг, ирцэд яаж оруулдаг юм бэ? Тамгын газрынханд өг л дөө, та нар намайг дунд нь битгий  хавчуулаад бай. Би бас юманд хавчуулагдмааргүй байна. Тамгын газрынхан руу Сономпил гишүүн албан ёсоор ярьж байна шүү. Тэрийг нь та нар аваад сонс. Ер нь цахим хэлбэрт шилжвэл яасан юм бэ хэдүүлээ. Гэр гэрээсээ онлайнаар хуралддаг бие биеэ харж байгаад гишүүдэд нэг тийм төхөөрөмж аваад өгье. Сангийн сайд байсан хүмүүс, Сангийн сайд байгаа хүмүүс автоматаар Төсвийн байнгын хорооны гишүүн. Тэгээд нааш нь томилж явуулсан байлгүй гэж үү? Түүнээс биш Номтойбаярыг явуулж болно шүү дээ нээрээ. Сангийн сайд байсан Ж.Эрдэнэбат маань яасан бэ? Тэр чинь манай гишүүн шүү дээ. Баярлалаа. Хурлаа эхэлж чадахгүй аргаа бараад сууж байна. Ямар ч байсан ойлголцолд хүрээд хэлэлцье гэж тогтсон. Эрт оройн ялгаа байхгүй байх. Нэгэнт эхэлчихвэл бид шуурхай хуралдана. Хуулиа мөрд гэж шаардлага тавиад Тамгын газрынхан ирцээ бүрдүүлэх гэж байна. Амаржаргал гишүүн, хэн хоёрыг оруулаад ирвэл эхэлчих гээд байна. Орж ирээд ирцэд орсон хүмүүстэй асуудалгүй гээд байгаа юм. Орж ирээгүй хоёр хүн байна гээд байна шүү дээ. Эчнээгээр бүрдүүлсэн хоёр хүнийхээ асуудлыг шийд гээд Хаянхярваа гишүүн тэгээд байна л даа. Тамгын газрынхан хурлаа явуулж болж байна уу? Болохгүй байна гэнэ. Хурал зохион байгуулах  хэлтсийнхэн бидэнд үгээ хэлэх ёстой шүү дээ. Хаянхярваа гишүүний тавьж байгаа шаардлага үндэстэй байна, хурлаа эхэлж болохгүй байна гээд та нар  хэлчих л дээ. Эсвэл болно гэх юм уу? Ирц хууль бусаар бүрдсэн гээд байна. Гүйж орж ирээд ирцэд орсон бол болж байгаа юм, гүйж ороогүй эчнээгээр бүртгүүлсэн нь болохгүй гэж шаардлага тавиад байна шүү дээ. Ядаж орж ирээд гэгээн дүрээ харуулчих л даа. Тэгвэл бид хурлаа явуулъя. Орон нутагт томилолттой хоёр гишүүн байна, Даваасүрэн, Санжмятав гишүүн, өвчтэй байгаа гишүүн Сономпил гишүүн байна. Хуралд  оролцоогүй байгаа гишүүд гэвэл Дэмбэрэл гишүүн байна, Оюунхорол, Сумъяабазар, Чойжилсүрэн, Хүрэлбаатар, Ж.Эрдэнэбат гишүүн оролцоогүй байна. Тэгээд цаана нь тодорхойгүй байгаа нь Амаржаргал гишүүн байна, Батбаяр гишүүн байна. Ганхуяг гишүүн ирсэн байгаа, Амаржаргал томилолтоор явчихсан юм уу? Наранхүү гишүүн байна, Батбаяр гишүүн, Амаржаргал гишүүн байна одоогоор ирэх бололцоотой. Ороод ирэх гишүүд бол. Ирц бүрдэх бололцоотой байгаа гурван гишүүн байна шүү дээ, Амаржаргал гишүүн, Батбаяр гишүүн, Наранхүү гишүүн нарын уриач. Одоо яг 7 гишүүн бэлэн байна. Гишүүд ирцээ бүрдүүлье, бид энд бие бие рүүгээ янз бүрийн үг шидэх яах вэ? Хуулийнхаа дагуу явъя гэж байна. Амаржаргал, Наранхүү гишүүн ойрхон байна шүү дээ, ойрхон байгаа гишүүд орж ирээд хурлаа эхлүүлчихмээр байх юм. Би хэлье. Амаржаргал гишүүн ирэх бололцоотой байна ирээгүй байна, Наранхүү гишүүн байна, тэгвэл ирц бүрдэхээр байна. Цаана нь Сономпил гишүүн өвчтэй байна, ирвэл ирцэд орно, орон нутагт томилолттой гишүүн Даваасүрэн, Санжмятав гишүүн нар байна. Хуралд орохгүй гэдгээ илэрхийлсэн Ардын намын 6 гишүүн байна. Ирж байсан жишиг байна даа гээд. Баянсэлэнгэ сайд санаа зовох хэрэггүй, бид нар хэлэлцэх асуудалд ороод тогтчихсон байгаа. Ирцээ хүрэнгүүт бид хэлэлцэнэ. Хажууд чинь сууж байгаа хүн яг биеэрээ хянаад сууж байна шүү дээ, хуульд нийцүүлээд. Зоригт сайдын машиныг явуулчих уу? Энд ирэхдээ мороженое болоод ирнэ биз. Яагаад Их Хурлын гишүүн харьяаллын бус эмнэлэгт хэвтэж байдаг юм бэ? Болих хэрэгтэй шүү дээ. Хоёрдугаар эмнэлгийн үүдэнд хүлээж байя, цаанаа алхаад ир гэж хэл. 


Хурлын ирц жинхэнээрээ амьдаараа бүрдсэн байна. Эчнээгээр бүрдүүлсэн гэж шүүмжлэлтэй тулгарч байсан. Шүүмжлэлээ арилгаж чадлаа. Ингээд асуудлаа хэлэлцэж эхэлье. Хурал эхлээд хэлэлцэх асуудлаа тогтчихсон. 


Нэг. Гааль, татварын ерөнхий газрын эрх зүйн байдлын тухай болон холбогдох бусад хуулийн төслүүд /Засгийн газар 2015.11.27-ны өдөр өргөн мэдүүлсэн, анхны хэлэлцүүлэг/

1.Гааль, татварын ерөнхий газрын эрх зүйн байдлын тухай болон холбогдох бусад хуулийн төслүүдийн анхны хэлэлцүүлгийг хийнэ. Байнгын хорооноос ажлын хэсэг томилогдон ажилласан. Ажлын хэсгийн санал, дүгнэлтийг ажлын хэсгийн ахлагч Батцогт гишүүн танилцуулна. Батцогт гишүүний микрофоныг өгье. 

Д.Батцогт: -Баярлалаа. Гишүүдийн өглөөний амгаланг айлтгая. Ажлын хэсэг гарч ажилласан ажлын хэсгийн бүрэлдэхүүнд Батцогт, Сономпил, Эрдэнэчимэг, Санжмятав, Чойжилсүрэн нарын гишүүд орсон. Ажлын хэсэг Батцогт, Сономпил, Эрдэнэчимэг гишүүн нар хуралдаж дараах санал, дүгнэлтийг Байнгын хороонд танилцуулж байна. 

Төсвийн байнгын хорооноос байгуулагдсан ажлын хэсэг 2015 оны 12 дугаар сарын 14, 17-ны өдрүүдэд тус тус хуралдлаа. Ажлын хэсгээс дараах саналуудыг бэлтгэн Байнгын хорооны хуралдаанд танилцуулахаар шийдвэрлэлээ. Үүнд:

1.Төслийн 8 дугаар зүйлийн 8.2 дахь хэсгийн “эрэлч нохойн албатай” гэсний дараа “гааль, татварын мэдээллийн технологийн нэгжтэй” гэж нэмэх,

2.Төслийн 4 дүгээр зүйлийн улсын байцаагч нь цалингийн нэгдсэн нэг ангилал, шатлалтай байна гэсэн 4.4 дэх хэсэг  нь Төрийн албаны тухай хуулийн зарим заалттай зөрчилдөж байгаа учраас төслөөс 4.4 дэх хэсгийг хасах. 

3.Төслийн Гааль, татварын ерөнхий газрын удирдлагын бүрэн эрх гэсэн 10 дугаар зүйлийн улсын байцаагчийн дүрэмт хувцас, ялгах тэмдгийн загвар, эдэлгээний хугацаа, хэрэглэх журмыг батлах гэсэн 10.1.11 дэх заалт нь Татварын ерөнхий хууль болон Гаалийн тухай хуулиар тус тус зохицуулагдаж байгаа тул төслөөс 10.1.11 дэх заалтыг хасах.

4.Төслийн Гааль, татварын ерөнхий газрын удирдлагын бүрэн эрх гэсэн 10 дугаар зүйлийн гааль, татварын асуудал эрхэлсэн төрийн захиргааны байгууллагын дэргэдэх Маргаан таслах зөвлөмж шийдвэрийг хянан баталгаажуулах 10.1.18 дахь заалт нь төслийн 11 дүгээр зүйл болон Татварын ерөнхий хуулийн 42.8, 42.9 дэх заалтаар тус тус зохицуулагдахаар байгаа тул төслийн 10.1.18 дахь заалтын хянан баталгаажуулах гэснийг дахин хянуулахаар Маргаан таслах зөвлөл рүү нэг удаа буцаах шийдвэр гаргах гэж өөрчлөх зэрэг саналууд орсон. 

Гишүүд хэлэлцэн шийдвэрлэж өгөхийг хүсье. Баярлалаа.

Ч.Улаан: -Ажлын хэсгийн ахлагчид баярлалаа. Хуулийн төсөл дээр ажиллаж байгаа ажлын хэсгийг танилцуулъя. Сангийн сайд Болор байна, Ганбат Сангийн яамны Төсвийн бодлого, төлөвлөлтийн газрын дарга, Хангай Сангийн яамны Хууль, худалдан авах ажиллагааны газрын дарга, Алтанзул Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга, Энхцогт Гаалийн ерөнхий газрын дэд дарга, Цагаанхүү Татварын ерөнхий газрын дэд дарга, Бадрал Татварын ерөнхий газрын Хамтын ажиллагаа, удирдлагын газрын дарга, Доржсүрэн Гаалийн ерөнхий газрын Эрх зүйн хэлтсийн дарга гэсэн ийм хүмүүс оролцож байна. 

Хуулийн төсөлтэй холбогдуулан асуулт асуух гишүүд байвал нэрсээ өгье. Батбаяр гишүүнээр тасаллаа. Батбаяр гишүүний микрофоныг өгье.

Н.Батбаяр: -Ганц хоёр асуудал байна “эрэлч нохойн албатай” гэсний дараа “гааль, татварын мэдээллийн технологийн нэгжтэй” гэж байна л даа. Байгууллагын бүтцийг хуульд хийж өгдөггүй, Засгийн газрын байгууллагууд өөрсдөө баталдаг шүү дээ. Энэ ямар утгаар орж ирж байгаа юм бэ гэдгийг тодруулж асуумаар байна. Шууд зохион байгуулалтаа Засгийн газар өөрсдөө хийх юм байгаа биз дээ? Хоёрдугаарт, дүрэмт хувцасны тухай асуудал яригдаж байна л даа. Би протоколд тэмдэглүүлээд орхиход энэ хоёр байгууллага чинь хоёулаа өөр өөр дүрэмт хувцастай. Одоо бодвол нэг болохоор шинэ дүрэмт хувцас гарч ирэх шаардлага гарах байх л даа. Тийм учраас зардал мөнгө хэмнэхийн үүднээс одоо хэрэглэж байгаа дүрэмт хувцаснуудаа хугацааг нь дуустал нь хэрэглэж байгаад, дараагийн шинэ хувцсаа солих үедээ шинэ хувцсаа өмсөх гэсэн тэмдэглэлийг протоколд өгөөд Засгийн газарт чиглэл болгоод өгчихвөл илүү зөв болох болов уу. Баярлалаа. Өөр юмгүй. 

Ч.Улаан: -Хариулъя ажлын хэсгийн ахлагч Батцогт гишүүн.

Д.Батцогт: -Батбаяр гишүүний асуултад хариулъя. Энэ дээр зөвхөн яг бүтцийг нарийвчлан зааж байгаа юм ерөөсөө байхгүй. “Эрэлч нохойн албатай” гэсний дараа “гааль, татварын мэдээллийн технологийн нэгжтэй” гэсэн зүйлийг нэмж байгаа. Үүн дээр манай ажлын хэсгээс нарийвчлаад тайлбар хэлж болно шүү, гараа өргөж байгаад. Дүрэмт хувцасны тухайд энэ хууль юу зохицуулж байгаа вэ гэхээр ерөнхийдөө зөвхөн удирдлагын хувьд татварын хуульд татварын удирдлага, гаалийн хуульд гаалийн удирдлага гэсэн юмнуудыг нэгтгэж, нэг удирдлагатай болгох талын зохицуулалтуудыг хийж байгаа. Дүрэмт хувцасны тухайд гаалийнхан гаалийнхаа дүрэмт хувцсыг өмсөөд явна, татварынхан татварынхаа дүрэмт хувцсыг өмсөөд явна. Ер нь солигдохгүй, гаалийнхан гаалийн хуулиар, татвар нь татварын хуулиар үйл ажиллагаа нь тус тусын хуулиар зохицуулагдаад явна гэсэн ийм ойлголттой байгаа. Манай Бадрал хариулах уу?

Ч.Улаан: -Бадралын микрофон 1-ийг өгөөрэй.

Б.Бадрал: -Батбаяр гишүүний асуултад хариулъя. Татварын ерөнхий газар болон Гаалийн ерөнхий газрын бүтцэд харьяа нэгжийнх нь хүрээнд мэдээлэл технологийн нэгж угаасаа байдаг. Тэрийг нь энэ  хуулийн зохицуулалтаар өргөн барьсан  төсөл дээр мэдээлэл технологийн нэгж гэдэг юугаа оруулсан байсан. Үүнийг өргөн барьж байх үед нь засварын технологийн юм болсон юм шиг байгаа юм. Тодруулж оруулсан асуудал байгаа. 

Ч.Улаан: -Зоригт сайд асууя.

М.Зоригт: -Баярлалаа. Хоёр байгууллагын тухай яриад байгаа л даа. Энэ  хуулийн зохицуулалтаар гурван ч байгууллагын асуудлыг шийдэж байгаа юм. Ер нь бол Монгол Улсын хил боомтууд олон байгууллагууд хамтарч нэг доор ажилладаг. Өмнө нь бид нар боомтын тухай хууль баталж, боомтын захиргаатай болсон үед Хил хамгаалах, Гадаадын харьяат, Татвар, Гаалийг бүгдийг нь нэгдсэн зохион байгуулалтад ороод хил боомт дээрх өмч хөрөнгийн ашиглалтын байдал гээд нэлээн цэгцэрч байсан л даа. Дараагаар тодотгол хэлэлцэж байх үед билүү, байхгүй болгоод гаальтай нэгтгэж оруулсан. Тэгэхдээ гаальтай нэгтгэж оруулахдаа Гаалийн  ерөнхий газрын орлогч дарга бөгөөд боомт хариуцуулсан хүн байсан. Одоо энэ хоёр байгууллагыг нэгдээд ирэхээр нөгөө боомт маань хаана явна вэ? Боомт хэчнээн орлогч даргатай байх юм бэ? Боомт хариуцсан юм байна уу? Нэн ялангуяа хоёр хөрш оронтой харилцахад тэр боомт дээр гэрээ хэлэлцээ, хоёр талын хамтын ажиллагаа ярихад аль  нэг гааль юм уу, аль нэг гадаадын харьяат нь төлөөлж харьцдаггүй, боомтын нэгдсэн удирдлагаараа явдаг л даа. Энэ асуудал яаж туссан бэ гэж асуух гэсэн юм. 

Ч.Улаан: -Хариулъя Батцогт гишүүний микрофоныг өгье.

Д.Батцогт: -Зоригт гишүүний асуултад хариулъя. Үндсэндээ 3 агентлаг нэгдэж байгаа. Хуучин бид нар боомтын захиргаа гэж байгуулаад, тэгээд төсвийн тодотголоор боомтын захиргааг гаальтай нэгтгээд, гаалийг орлогчтой байсан бол хоёр орлогчтой болгоод гаалийн хяналт шалгалт хариуцсан орлогч, боомт хариуцсан орлогч гээд явж байсан. Одоо дээрээс нь Татварын ерөнхий газрыг нэгтгэж гааль, татварын алба гэж байгуулж байгаа учраас Засгийн газрын өргөн мэдүүлсэн хуулийн төсөлдөө татвар хариуцсан нэг дэд дарга, гааль хариуцсан нэг дэд дарга, боомт хариуцсан нэг дэд дарга гэсэн гурван дэд даргатайгаар төсөлд орж ирсэн байгаа. Тэр өөрчлөгдөөгүй явж байгаа. 

Ч.Улаан: -Тодруулъя Зоригт сайд микрофоныг өгье.

М.Зоригт: -Үүнийг ойлголоо. Төвдөө яадгийг би мэдэхгүй байна. Ер нь боомтууд дээр ажил үүргийн хувиар нь ямар  хэлбэрээр заагдаж өгсөн юм бол доо. Боомтын чиглэлийн  хүмүүс нь гаалийн даргынхаа доор суудаг гэх мэт юм болох вий дээ. Боомтууд дээр үйл ажиллагаа явуулахдаа боомт хариуцсан хүмүүс нь голлох үүрэгтэй байж чадаж байна уу, үгүй юу? Мэдээж зохион байгуулж, удирдах чиг хандлага бий юу гэж асуух гэж байна. 

Ч.Улаан: -Батцогт гишүүн ажлын хэсгийн ахлагчийн микрофоныг өгье. 

Д.Батцогт: -Зоригт гишүүний асуултад хариулъя. Ер нь бол хилийн боомтууд дээр гааль нь үйл ажиллагаагаа явуулж байна. Энд гаалийн байцаагчдын хийж байгаа асуудал татварын байцаагч хөндлөнгөөс ажилд оролцох нь хориотой татварын ажилтай, гаалийн байцаагч нь хөндлөнгөөс оролцох хориотой. Тус тусынхаа хуулиар зохицуулагдаад явж байгаа. Ерөнхийдөө ерөнхий газрынхаа түвшинд удирдлагын нэг л бүтцийг хийгээд, энэ хоёр байгууллагын ажлын уялдааг сайжруулах чиглэл дээр ажлууд явагдаж байгаа гэж ингэж ойлгож байгаа. Тэгээд ажлыг нь уялдуулах, татварын орлогыг сайжруулах чиглэл дээр ажлын уялдааг нь сайжруулах зорилготой хийгдэж байгаа. Түүнээс доороо гааль, татварын газар..

Ч.Улаан: -Асуулт асууж дууслаа. Асуултыг тасалъя. Зарчмын зөрүүтэй асуудлуудаар санал хураана. Гишүүд зарчмын зөрүүтэй саналтай байвал анхдугаар  хэлэлцүүлгийн дэгийн дагуу бичгээр томьёолж ирүүлнэ. Ажлын хэсгээс гаргасан зарчмын зөрүүтэй саналуудаар санал хураая. 

1.Төслийн 8 дугаар зүйлийн 8.2 дахь хэсгийн “эрэлч нохойн албатай” гэсний дараа “, гааль, татварын мэдээллийн технологийн нэгжтэй” гэж нэмэх гэдгээр санал хураая. Санал хураалт явлаа.

Санал хураалтад 10 гишүүн оролцож, 9 гишүүн дэмжиж, энэ санал дэмжигдсэн байна. 

Дараагийн санал. 

2.Төслийн 4 дүгээр зүйлийн “Улсын байцаагч нь цалингийн нэгдсэн нэг ангилал, шатлалтай байна” гэсэн 4.4 дэх хэсэг  нь Төрийн албаны тухай хуулийн зарим заалттай зөрчилдөж байгаа учраас төслөөс 4.4 дэх хэсгийг хасъя гэсэн  санал байна. Ажлын хэсгийн гаргасан санал. 

Санал хураалт явлаа. 

Санал хураалтад 10 гишүүн оролцож, 8 гишүүн дэмжсэн байна. 2 дахь санал дэмжигдэж байна.

3.Төслийн “Гааль, татварын ерөнхий газрын удирдлагын бүрэн эрх” гэсэн 10 дугаар зүйлийн “улсын байцаагчийн дүрэмт хувцас, ялгах тэмдгийн загвар, эдэлгээний хугацаа, хэрэглэх журмыг батлах” гэсэн 10.1.11 дэх заалт нь Татварын ерөнхий хууль болон Гаалийн тухай хуулиар тус тус зохицуулагдаж байгаа тул төслөөс 10.1.11 дэх заалтыг хасах. Санал хураалт.

Санал хураалтад 10 гишүүн оролцож, 10 гишүүн дэмжиж, энэ санал дэмжигдсэн байна. 

4.Төслийн “Гааль, татварын ерөнхий газрын удирдлагын бүрэн эрх” гэсэн 10 дугаар зүйлийн “гааль, татварын асуудал эрхэлсэн төрийн захиргааны байгууллагын дэргэдэх Маргаан таслах зөвлөмж шийдвэрийг хянан баталгаажуулах” 10.1.18 дахь заалт нь төслийн 11 дүгээр зүйл болон Татварын ерөнхий хуулийн 42.8, 42.9 дэх заалтаар тус тус зохицуулагдахаар байгаа тул төслийн 10.1.18 дахь заалтын “хянан баталгаажуулах” гэснийг “дахин хянуулахаар Маргаан таслах зөвлөл рүү 1 удаа буцаах шийдвэр  гаргах” гэж өөрчлөх. Санал хураалт явлаа.

Санал хураалтад 10 гишүүн оролцож, 10 гишүүн дэмжиж, энэ санал дэмжигдсэн байна. 

Найруулгын нэг санал байна.

Төслийн 5 дугаар зүйлийн 5.1 дэх  хэсгийн “гааль, татварын алба” гэснийг “гааль, татварын нэгж” гэж өөрчлөх. Санал хураалт. Ердийн журмаар хэрэгжих байлгүй дээ. 

Санал хураалтад 10 гишүүн оролцож, 10 гишүүн дэмжиж, энэ санал дэмжигдсэн байна. 

Ажлын хэсгээс гаргасан зарчмын зөрүүтэй саналаар санал хурааж дууслаа. Зарчмын зөрүүтэй саналтай гишүүд бий юу. Алга байна. Зарчмын зөрүүтэй асуудлаар санал хурааж дууслаа. Хуулийн төслийн анхны хэлэлцүүлэг явуулсан талаарх Байнгын хорооны санал, дүгнэлтийг чуулганы хуралдаанд ажлын хэсгийн ахлагч Батцогт гишүүн танилцуулъя. Гааль, татварын ерөнхий газрын эрх зүйн байдлын тухай болон холбогдох  хуулийн төслүүдийн анхны хэлэлцүүлгийг хийж дууслаа. 

Хоёр дахь асуудлаа хэлэлцэж эхэлье. 

Хоёр. Хувь хүний орлогын албан татварын тухай хуульд өөрчлөлт оруулах тухай хуулийн төсөл /Засгийн газар 2015.11.27-ны өдөр өргөн барьсан, анхны хэлэлцүүлэг/

Хувь хүний орлогын албан татварын тухай хуульд өөрчлөлт оруулах тухай хуулийн төсөл Засгийн газар өргөн барьсан, анхны хэлэлцүүлгийг хийе. Ажлын  хэсэг Сангийн сайд Болор, Ганбат Сангийн яамны Төсвийн бодлого, төлөвлөлтийн газрын дарга, Алтанзул Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга, Лхамжав Сангийн яамны Төсвийн бодлого, төлөвлөлтийн газрын мэргэжилтэн гэсэн ийм хүмүүс энэ асуудлаар ажлын хэсэгт оролцож байна. Хуулийн төсөлтэй холбогдуулан асуулт асуух гишүүд байна уу? Асуулт алга байна. Байсан уу? Батбаяр гишүүнээр тасалъя. Батбаяр гишүүний микрофоныг өгье. 

Н.Батбаяр: -Би олон нийтэд мэдээлэх үүднээс танин мэдэхүйн чанартай зүйл асуух гэсэн юм. Энэ хууль анх хэдэн онд орж ирлээ, түүнээс хойш хэдэн удаа сунгасан байна вэ? Тэрийг нь он дарааллаар хэлээд байх. Тэдэн жилээр баталсан, дараа нь тэгж сунгасан гээд олон удаа сунгагдаж байгаа юм. Тэгээд би Сангийн яамнаас асуух гэж байна л даа. Цаашдаа ингээд сунгаад яваад байх юм уу, хэзээ нэгэнт цаг болих юм уу,  хэрэгжүүлэх юм уу гэдэг асуудал дээр хариу өгөөч. Яагаад би үүнийг асууж байна вэ гэхээр ийм байгаа юм. Монгол Улсад хөрөнгийн зах зээл хөгжихгүй байгаа асуудал үүнтэй холбоотой байгаа шүү. Тэгэхээр Сангийн яаманд хөрөнгийн зах зээлтэй хамаатай болсон шүү дээ. Тэгэхэд танайх нэг гараараа банкаа дэмжээд, нөгөө гараараа хөрөнгийн биржээ бодлогоор дэмжих юмаа умартаад байгаа юм. Яагаад вэ гэхээр хөрөнгийн зах зээл хэзээ хөгждөг вэ гэхээр банкинд мөнгөө хадгалуулах уу, хөрөнгийн зах зээл дээр байх уу, үгүй бол үл хөдлөх рүү явах уу гэж гурван зах руу хуваагдаж явах байхгүй юу. Тийм биз дээ. Энэ захдаа өрсөлдөх чадварыг өгөх ёстой байхгүй юу. Тэрийгээ яаж шийдэх гэж байгаа юм бэ гэж асуух гэсэн юм. Баярлалаа. 

Ч.Улаан: -Хариулъя 1 дүгээр микрофоныг өгье Алтанзул. 

Э.Алтанзул: -Батбаяр гишүүний асуултад хариулъя. Ер  нь хадгаламжийн хүүг 1992 онд анх татвар авахаар хуульчлаад тухайн үедээ татвараа авч яваад 1997 оноос эхлээд чөлөөлөөд эхэлсэн байна. 2006 оны Хувь хүний орлогын албан татварын хуулийн шинэчилсэн найруулгаар хүүгийн орлогоос татвар авах зохицуулалт нэг удаа орсон. 2008 онд дахиж хүчингүй болсон. 2012 оны 12 дугаар сарын 25-ны хуулийн өөрчлөлтөөр 100 сая төгрөгөөс дээш үнийн дүн нь чөлөөлөгдөөд, доош үнийн дүн нь татвар авахаар ингээд хуульчлагдсан байгаа. Энэ хууль хэрэгжиж явж байгаад одоо өөрчлөлт нь 2018 он хүртэл хойшлогдохоор хууль төсөл дахиж орж ирж байна. Тэгэхээр 2012 оноос 100 сая төгрөгөөс дээш үнийн дүнд татвар авах зохицуулалт нэг удаа орж ирж байна гэсэн үг болж байна л даа, шинэчилсэн найруулгаас хойших. 

Ч.Улаан: -Болор сайд  хариулъя.

Б.Болор: -Энэ гол нь бодлого гэж байна, сая бид нар Засгийн газраар хэлэлцээд, хуулийг хойшлуулах нь зүйтэй юм гээд Банкнуудын холбооноос ч гэсэн хүсэлт ирж, эдийн засгийн нөхцөл байдал, өнөөгийн байгаа нөхцөл байдалтай уялдуулаад энэ хуулийн хугацааг сунгах нь зүйтэй юм байна гэж шийдсэний дагуу оруулж ирж байгаа юм. Ер нь 2016 оны 01 дүгээр сарын 01-нээс  хэлэлцээд, энэ хугацаа сунгагдахгүйгээр явсан тохиолдолд бас эдийн засаг болон Монгол Улсын өнөөгийн нөхцөл байдалтай уялдуулаад нэлээн хүндрэх ийм боломж харагдаад байсан учраас энэ хугацааг сунгахаар оруулж ирж байгаа юм. 

Ч.Улаан: -Тодруулъя Батбаяр гишүүн.


Н.Батбаяр: -Тодорхой ийм асуулт байна. Манай нийт иргэдийн хадгаламжийн дүн хэд вэ? Түүнээс 100 саяас доош  хадгаламжтай хадгаламж нийт дүнгийн хэдэн хувь байдаг юм бэ? Энэ тоог тодруулж өгөөч? 

Ч.Улаан: -Ажлын хэсэг хариулъя 1 дүгээр микрофон.

Э.Алтанзул: -2015 оны 10 дугаар сарын 31-ний байдлаар нийт 11 их наяд төгрөгийн хадгаламж байна. Үүнээс 100 сая төгрөгөөс дээших нь 4.9 их наяд буюу 45 хувь нь байна. 

Ч.Улаан: -Хадгаламж эзэмшигчдийн тоо байна уу? 

Э.Алтанзул: -Иргэдийн тоо юу?

Ч.Улаан: -Ядаж хувиар нь 100-аас дооших нь нийт хадгаламж эзэмшигчдийн хэдэн хувь байна вэ? 

Э.Алтанзул: -Яг энд алга байна. Өмнө нь судалгаа хийж байхад 100 сая төгрөгөөс дээших нь бол 90 гаруй хувь нь байсан. 

Ч.Улаан: -Тэгэхээр 10-аад хувиас нь татвар авна гэсэн үг шүү дээ. 

Э.Алтанзул: -Тийм.

Ч.Улаан: -Батбаяр гишүүн, ядаж тоогоор нь биш хувиар нь. Өөр асуулт байхгүй. Асуулт дуусгая. Хэрэгжиж эхлэх хугацаагаа заагаагүй юм байна. Тийм учраас тэр дээр нь санал гаргаж хугацааг нь зааж өгөхгүй болохгүй. 01 дүгээр сарын 01-нээс гэсэн зарчмын зөрүүтэй нэг л санал байна. Энэ саналаар санал хураалт явуулъя. Санал хураалт явлаа. Хууль хэрэгжих хугацааг 01 дүгээр сарын 01-нээс гэж.

10 гишүүн оролцож, 10 гишүүн дэмжиж, зарчмын зөрүүтэй санал дэмжигдсэн байна. Зарчмын зөрүүтэй асуудлаар санал хурааж дууслаа. 

2016-2018 он. Нэг ийм санал байна Сумъяабазар гишүүн уг нь манай Байнгын хорооны гишүүн. Гэхдээ хуралд оролцоогүй байгаа. Зарчмын зөрүүтэй санал томьёолж ирүүлсэн байна. Тэгэхээр үүнийг дэгийн дагуу хураах ёстой юм байна. Тэр нь тийм хуулийн зохицуулалт байхгүй юм байна. Би бас тэгж үзлээ. Тэгэхээр ийм санал байна үүнийг нь санал хураагаад шийдье. 

Хуулийн төсөлд хадгаламжийн  хүүгээс татвар авах хугацааг 2018 он гэснийг 2020 он гэж өөрчилье гэсэн санал оруулсан байна. Дэгийн хуулиар үүнийг хураах ёстой юм байна. Сумъяабазар гишүүнийх. Байнгын хорооны байхгүй байгаа гишүүн байтугай Байнгын хороонд байдаггүй гишүүн санал хураалгаж болдог хуультай юм байна шүү дээ. Тийм учраас сая бид нар 2016-2018 он гээд дэмжигдчихсэн. Одоо энэ 2018 он биш 2020 он болгоё гэж байгаа юм байна цаад хугацааг нь сунгаад. Тэгэхээр одоогийнхоо дэмжвэл энэ маань дэмжигдэхгүй гэсэн үг шүү дээ. Тэгэхээр санал хураагаад хагалаад явъя. Тийм логик байна, тийм логикоор үзвэл түрүүний хураасан саналыг татъя. Тэр саналыг татъя. Дэндүү яараад  хэрэггүй, үүнийг яах юм бэ үүнийг хураахаас өөр аргагүй болж байна шүү дээ. Нэрээ  тавиад бичээд өгсөн байна шүү дээ. Шалихгүй юм дээр хэрүүлийн алим болно шүү дээ, яах юм бэ, оруулаад л. Батбаяр гишүүн ээ, тэгж тайлбарлаж болохгүй. Тэр чинь өөрөө ирж ирцээ бүрдүүлэх үүрэгтэй юм чинь. Саналын томьёолол дээр гарын үсгээ зурна гэж байхгүй, бичгээр томьёолж өгнө гэж байгаа. Томьёолоод өгсөн байна шүү дээ. Өөр руу нь утсаар ярь, энэ саналаараа та санал хураалгах юм уу, та ийм санал гаргасан уу гээд асуугаад байх. Мухарлая, хоёрын хооронд юм дээр хэрэггүй шүү дээ. Сумъяабазар гишүүнээс утасдаад асуугаад байх. Тэгвэл утсыг нь аваад ир би утасдъя. Хэдүүлээ хоёрын хооронд  юм дээр хэрүүл юм тариад хэрэггүй дээ. Хурлын протоколд ийм юм орсон байна шүү. Энэ асуудлыг хэлэлцэх эсэхийг ярьж байх үед Сумъяабазар гишүүн өөрөө энэ саналаа гаргасан байна. Тэгээд тэр үед нь үүнийг анхдугаар хэлэлцүүлгийн үед саналаа гаргаарай гээд хойшлуулж байсан байна. Батбаяр гишүүн. Утасдаад асуугаад байх.

Н.Батбаяр: -Улсын Их Хурлын гишүүний бүрэн эрхэд бол хууль санаачлах эрхтэй, тэр утгаараа аль ч Байнгын хорооны гишүүн мөн ч бай, биш ч бай Улсын Их Хурлын гишүүн хууль санаачлах эрхтэй. Тийм учраас энэ Сумъяабазар гишүүний эрх. Гэхдээ үүнийгээ өөрөө албан ёсоор гаргах ёстой. Тэгээд сая хэлж байна шүү дээ, хэлэлцэх эсэхийн үеэр ярьж байсан гэж. Одоо тэгж яривал хэлэлцэх эсэхийн үед ярьж байсан зүйлүүдийг өөрийн биеэр албажуулж өгсөн зүйлүүд санал болж явдаг, албажуулж өгөөгүй бол тухайн үедээ протоколд тэмдэглэгдээд үлддэг дэг журамтай байгаа. Тэгж байгаа үед Байнгын хорооны ажлын алба хэлэлцэх эсэхийн үед ярьж байсан бүх хүний саналыг та нар ингэж шийдэх үү? Та нарт тийм эрх байхгүй шүү дээ. Тусгайлсан томьёоллыг албан ёсоор бичиж өгөх нь гишүүний үүрэг бөгөөд эрх. Тэрийг гишүүн өөрөө эдэлнэ үү гэхээс биш, ажлын алба эдэлдэггүй. Тийм учраас Тамгын газрынхан гишүүний эрх, үүрэг рүү халдсан байдалтай алхам хийж болохгүй гэдгийг би анхааруулж хэлмээр байна.

Ч.Улаан: -Нэг юм тодруулъя. Энэ саналыг Сумъяабазар гишүүн өөрөө өгсөн үү? Туслах нь өгсөн байна. Туслахаараа өгүүлж болно. Би ийм юмыг тодруулах гэсэн юм. Хэлэлцэх эсэхийг ярих үед яригдаж байсан гээд манай нөхөд бичээд оруулчихсан юм биш байгаа гэж бодсон чинь үгүй юм байна. Гишүүн өөрөө өгсөн юм байна шүү дээ. Тийм юм байна шүү. Тэгвэл Батбаяр гишүүний саяын ярьж байгаагаар өөрөө албажуулаад ирүүлсэн юм байна. Сүүлд нь тэгж ойлгогдоно. Тэр хүн тэгж саналаа хэлнэ. Харин би тэгээд асуу гээд байна шүү дээ. Сүүлд нь өгөөгүй гэж асуудал гарвал яах юм бэ? Би өгөөд байхад яасан юм бэ гэж асуувал бас яах юм бэ? Дэг дээр тийм юм алга л даа. Бидний тогтсон жишиг тэр, ингээд бид санал хураахгүй явахаар хурал дээр очоод ахиад тийм асуудал гарвал яах юм бэ? Ялихгүй юм дээр хүчиндээд хэрэггүй хэдүүлээ, мухарлая. Утасдаад асуучих. Чуулган дээр очоод би хуулийн дагуу албажуулаад өгсөн яагаад санал хураагаагүй юм бэ гээд ахиад асуудал болно шүү дээ. Тэгээд нөгөөдүүл чинь аягүй бол асуудлаас асуудал үүсгээд энэ маягт чинь яаж албажсан маягт юм бэ? Энэ яах вэ ийм маягт байна, наадах чинь дэгийн хуулийн хавсралт юм уу, Тамгын газраас баталсан юм уу, Тамгын газарт ийм юм байна уу? Зайлшгүй гарын үсэг зурж байж хураалгана, үгүй гэсэн тайлбар байна уу? Тэгвэл би тэр тайлбарыг чинь хэлээд алх цохиод явлаа. Хурал дээр асуудал гарвал би шууд тэр тайлбарыг чинь хэлнэ. Тамгын газар надад ингэж зөвлөсөн учраас бид санал хураагаагүй гээд. Сүүлд нь гишүүн үүнийгээ нэхвэл яах вэ? Эсвэл үүнийг авчирч өгсөн туслах руу нь ярь л даа та нар. Хуулийн нэг заалт.

Д.Отгонбаатар: -Улсын Их Хурлын чуулганы дэгийн тухай хуулийн 21.12 дээр тухайн Байнгын хороонд харьяалагдан болон үл харьяалагдах гишүүн  хэлэлцэж байгаа аливаа асуудлаар бичгээр санал ирүүлж болох бөгөөд ийнхүү санал гаргасан гишүүн хуралдаанд өөрөө оролцоогүй ч гэсэн гаргасан саналыг нь хэлэлцэж санал хураалт явуулна гээд дэгийн хуулиар тэгээд заачихсан. Гарын үсэг зурна гэсэн юм байхгүй.

Ч.Улаан: -Энд гарын үзэг зурна гэж алга л даа. Биднийг мухарлаад унагаачихвал бид нар уначих гээд байгаа юм. Яах вэ, үүнийг явуулахын төлөө байна шүү дээ. Хэдүүлээ хурал дээр очоод жаахан юмнаас болоод асуудал үүсээд нөгөөдүүл чинь аягүй бол дагуулж мушгиад ингээд асуудал болох вий гэж би болгоомжилж байгаа хэрэг. Түүнээс биш үүнийг явуулсан явуулаагүй нэг хоногийн цаана наана асуудал алга. Наадах чинь гарын үсэг гэж хэн баталгаажуулсан юм бэ? Бид нар мөрддөг ийм л юм байна л даа. Яг энэ дагуу саналаа томьёолж өгнө гэсэн тийм эрх зүйн акт байна уу? Журам дүрэм, журамласан юм байна уу? Тэгээд яах юм бэ, санал хураах юм уу, хураахгүй юм уу? Тэгвэл жишиг тогтлоо шүү, хурал дээр юм гарвал би тэр тайлбарыг чинь хэлнэ шүү. Өөрөө оролцоогүй учраас санал хураагаагүй гэх нь. Яах вэ, сүүлд нь асуудал гарвал утасдаад утсаа аваагүй гээд тийм тайлбар яриад сууж байвал онцгүй байх. Үүгээр гишүүдийн олонх нь ийм санал  гаргаж байгаа учраас би санал  хураахгүйгээр шийдлээ. Тамгын газар дээр үүнийг анхааралдаа аваарай. Цаашдаа ийм жишиг тогтох нь байна шүү. Жишгээр тогтдог гарын үсгээ баталгаажуулж байж санал хураадаг тийм жишиг болох нь байна  шүү. Өөр зарчмын зөрүүтэй санал. Энэ маргааны үндэс нь нэгдүгээр хэлэлцүүлгээр баталъя гэж хэлэх гээд ингэсэн юм байгаа биз дээ. Тэр горимоо гаргаач дээ. Та нар хугацаагаа би татаад авчихсан шүү дээ. Хугацаагаа сунгасан, түрүүн гарсан хууль чинь 2015 оны 12 дугаар сарын 31-нээр дуусна гэсэн. Одоо хугацааг нь 2018 болгоод сунгасан учраас үүн дээр заавал хугацаа заахгүй ойлгогдож болно гэсэн. Тамгын газар хэлээд байх. Тэгж болох юм уу, болохгүй юм уу? Тамгын газрын Экспертийн албанаас тэгж болохгүй гэсэн гэж байна. Тэгвэл түрүүн хураагдсан санал хэвээрээ юм байна. Тамгын газрын Хурал зохион байгуулах хэлтсийн нөхөд удирдлагууд хаана байна вэ? Бидэнд тусалдаггүй юм бэ? Бид хэчнээн асууж байна вэ? Алив тэр удирдлагаа дууд, нарийн бичгийн даргаа дуудаад байх, уриад байх. Төсвийн байнгын хороо эрхэм таныг урьж байна гээд хэлээд байх даа. Бидэнд туслалцаа үзүүлээч гээд. Тамгын  газрын ажилтан л даа, би энэ хүний даргыг дуудах гээд байна шүү дээ. 

Өргөн баригдсан хууль чинь энэ хуулийг баталсан өдрөөс эхлэн дагаж мөрдөнө гэж орж ирсэн юм байна. Эрх бүхий хүмүүсээ уриарай. Бид яаж ч болно. Яг одоогийн заалт нь ингэж байна 2016 оны 01 дүгээр сарын 01-нийг хүртэлх хугацаанд дагаж мөрдөнө гэсэн хуультай юм байна одоо. Үүнийг батлагдсан өдрөөсөө эхлээд дагаж мөрдөнө гэвэл үлдэж байгаа 10-аад хоногийн хугацаа давхцаж байгаа гэдэг тийм санаа гарах гэж байна. Тамгын газар тийм тайлбар хэлсэн юм байна. Тэр логикоо эрх бүхий  хүмүүс нь орж ирээд хэлээд байх. Уриад байх. Энэ их сонирхолтой хурал зарлах болохоор бидэнд огт мэдэгдэхгүй зарлана. Юу ярих гэж байгаагаа бидэнтэй ярихгүй, тэгсэн байтлаа яг ярихаар хуулийн зөвлөгөө өгөхгүй, ингээд бидний цагийг үрээд маргалдуулаад суугаад байдаг. Энэ ер нь юу хийгээд байгаа юм бэ? Би ойлгохгүй байгаа юм. Удаа дараа шаардаад байгаа шүү дээ. Тэр Болдбаатар даргыг урьчих даа, бидэнд урих эрх байна уу Байнгын хороо. Би тэгвэл их зөөлхөн хэлсэн юм байна. Дуудъя даа, Болдбаатар даргыг өөрийг нь дуудъя. Тэгвэл ирэхээр нь хэдүүлээ загная. Дуудсан уу? Улсын Их Хурлын үйл ажиллагаагаа явуулах туслах үүрэгтэй. Одоо биднийг даргалдаг болоод байгаа юм. Ирцтэй, ирцгүй хуралд гэж шахдаг үүнийг л ярь гэж шаарддаг, гишүүд уншаагүй байхад одоо ярь гэж шахдаг, түүнээс болоод би та  нарын өмнөөс Тамгын газартай түр тар  хийгээд байгаа шүү дээ. Одоо үүнийг яриад байх гээд өгдөг. Гишүүд ядаж уншиг. Өөрөө оролцож байгаа үед болно л доо. Оролцоогүй учраас тийм асуудал үүсээд байгаа юм. Удирдлагуудаа уриарай. Гадаад яамнаас албан тоот ирсэн шүү дээ, Байнгын хороонд энэ чинь хуультай нийцэхгүй байна гэж, тэгээд гишүүд ярьж байгаад Засгийн газар нэг дэх өдөр үүнийг хурлаараа яриад байр сууриа нэгтгээд ороод ир, бид нар хоёр дахь өдрийн хурлаар ярилцъя гээд. Тэгээд Ерөнхий сайдад албан бичиг бичсэн, нэг дэх өдөр та хэд байр сууриа нэгтгээд ороод ирмээр байна. Зөвхөн гишүүдийн ирц ч бүрддэггүй юм биш, Тамгын газрынхны ирц бүрдээгүй юм биш үү? Ажилдаа ирээгүй юм биш үү? Тамгын газар ирэхгүй байхыг бодоход, удахыг бодоход. Яая гэх вэ, шилэн дансанд ороод байхад чинь зарсан мөнгө нь хүртэл ил болоод байхад чинь шүлсээ үсэргээд ярих зэргийг нуугаад байх хэрэг юу байдаг юм бэ? Анхнаасаа шилэн шүү дээ. Наашаа харахад наад юм харагдаад, цаашаа харахад цаад юм нь гэрэлтээд байна уу, ер нь тийм л болох ёстой шүү. Эрдэнэчимэг гишүүн анхаарч байгаа биз. Бодит байдлаараа шилэн бол гэж байна, юм хум, гэрэлтдэг хувцас өмс гэж байна. Дуртай дуртай руугаа аваад явчихдаг юм. Суши шиг бай л даа гэх юм байна л даа. Байнгын хороо хурлаа явуулсан бид нар хоёр асуудал дээр нэгдсэн ойлголттой байж чадахгүй байна. Салаа ойлголттой асуудлыг хагалж чадахгүй байна. Та  нэг хагалаад өг дөө. Гишүүд асуу. 


Нэгдүгээрт, гишүүд зарчмын зөрүүтэй саналаа томьёолж бичгээр ирүүлнэ. Бичгээр нэгэнт ирүүлж байгаа юм чинь өөрийнхөө гарын үсгийг зурж баталгаажуулсан байх ёстой юу, үгүй юу гэдэг асуудал яригдаад тэгээд өөрөө баталгаажуулж ирээгүй учраас гишүүн гаргасан санал мөн үү, биш үү гэдгийг тогтоох аргагүй байна. Тийм учраас санал  хураах шаардлагагүй гэдэг асуудал яригдаж байна. Тэр дээр яах ёстой юм бэ? 

Ж.Дашдорж: -Үүн дээр гишүүн өөрөө санал гаргасан бол гарын үсгээ зурсан байх ёстой, тэгж байж баталгаажиж жинхэнэ өөрийнх нь санал болно. 


Ч.Улаан: -Зөвхөн гарын үсгээ зурж ирүүлсэн саналыг л хураах ёстой гэж ойлголт байна тийм ээ?


Ж.Дашдорж: -Түүнээс биш гарын үсэггүй байвал мөн ч юм уу, биш ч юм уу асуудал үүсэх учраас гарын үсэгтэй байх ёстой.


Ч.Улаан: -Үүнийг тогтлоо. Энэ жишгээрээ бид мөрдөх ёстой юм байна. Дараагийн асуудал хэн нь сайн мэдэж байна Батбаяр гишүүн асуу, Болор сайд асуу. 


Б.Болор: -Энэ хуулийн  хугацаа дээр бид нар маргаад байгаа юм л даа. Тэгэхээр Хувь хүний орлогын албан татварын тухай хуульд өөрчлөлт оруулах тухай хуулийн төсөл дээр анхаарч байна уу?  Хувь хүний орлогын албан татварын тухай хуульд өөрчлөлт оруулах тухай хуулийн төсөл дээр бид яриад энэ  хугацаа нь 2016 оны 01 дүгээр сарын 01-нд дуусаж байгаа хууль юм. Гэтэл бид нар өнөөдөр энэ хуулийг өргөн барихдаа батлагдсан өдрөөс мөрдөнө гээд 2018 он хүртэл сунгаж байгаа юм. Хугацаа  нь дуусахаас өмнө. Тэгээд сунгаж байгаа учраас үүнийг заавал 2016 оны 01 дүгээр сарын 01-нээс эхэлж мөрдөнө гэх ийм санал хураалгах шаардлагатай юу, үгүй юу гэдэг дээр батлагдсан өдрөөсөө эхлээд мөрдөнө гээд одоо оруулж ирж байгаа өөрчлөлт дээр байгаа учраас бид үүнийг 2016 оны 01 дүгээр сарын 01-нд өмнөх хууль нь дуусна гэсэн юу байгаа ч гэсэн 2018 он хүртэл сунгаж байгаа учраас 2016 оны 01 дүгээр сарын 01 гэж яах шаардлагагүй гэж би үзээд байгаа юм, бид үзээд байгаа юм. Үүн дээр тайлбар хэлж өгөөч. 


Ч.Улаан: -3 дугаар микрофон.

Н.Отгончимэг: -Ер нь бол хоёр хууль хүчин төгөлдөр үйлчлээд явна хэрвээ энэ батлагдах юм бол. Гэхдээ хоёр хууль үйлчлэхэд хоёр заалт зөрчилдөж байна уу, тухайн заалт  нь нэг нэгийгээ нөхөж явж байна уу гэдэг ийм асуудал гарна. Зүй зохисын хувьд бол 2016 оны 01 дүгээр сарын 01-нээс гэдэг ийм зарчмын зөрүүтэй санал гаргаад явчихвал уг нь зүйтэй. Гэхдээ энэ санал гараагүй байлаа гээд тухайн хоёр хууль хоорондоо зөрчилдсөн эрх зүйн үр дагавар үүсгэхгүй. Нэг нь нөгөөгөө агуулж байгаа учраас.

Ч.Улаан: -2016 оны 01 дүгээр сарын 01-нээс мөрдөнө гэж та бүгдийг зөвлөгөөгөөр би санал гаргаад хураалгаад дэмжүүлчихсэн юм. Тэгтэл энэ маань байх шаардлагагүй боллоо гээд би саналаа татаж авах гээд байна шүү дээ.


Н.Отгончимэг: -Тэгвэл анхны хэлэлцүүлгээр нь батална шүү дээ. 

Ч.Улаан: -Тэрийг чинь ойлгож байна л даа. Тэгэхээр зэрэг энэ хууль чинь агуулгын ямар нэгэн зөрүү байхгүй учраас мөрдөж эхлэх хугацааг нь заахгүй байж болно гэсэн үг үү?


Н.Отгончимэг: -Энэ хэвээр нь гэсэн үг  шүү дээ. Мөрдөж эхлэх хугацааг нь баталсан өдрөөс нь эхлэн.


Ч.Улаан: -Цаад талын хугацааг нь цаашлуулж байгаа. Тэгвэл та нар бид нарт тийм санал бичиж өгөх хэрэггүй л байсан байхгүй юу. Хоёрдугаарт, Байнгын хороо хуралдаж байх үед та  нар маань ойрхон бидэнд зөвлөлөө өгч байгаач. Энэ хэдэн ажилтнуудаар мессеж дамжуулчих юм. Өнөөхийг нь бид нар энд ойлгохгүй юм. Ингээд буруу санал гаргаж хураагаад ажил саатуулаад байна шүү дээ.


Н.Отгончимэг: -Байнгын хорооны дарга аа, эрх зүйн экспертийн албаны өгсөн санал бол хууль илүү сайжруулах санал байгаа юм. Илүү сайн хувилбарын хувьд тэр зарчмын зөрүүтэй санал нь бол зөв. Гэхдээ тэр зарчмын зөрүүтэй саналыг татаж авлаа гээд хууль хооронд зөрчил гарахгүй. 


Ч.Улаан: -Тэгвэл илүү сайн болгох шаардлагагүй гэж үзэж бид явлаа шүү. Та нар еэвэнгийн үлгэр шиг юм ярих юм. Хуулийн заалт ингэвэл энэ нь зөв, энэ нь буруу гээд  хэлж бай л даа. Тэгвэл би саналаа татаж авлаа. Өөр зарчмын зөрүүтэй санал гаргах гишүүд байна уу? Батбаяр гишүүн.


Н.Батбаяр: -Баярлалаа. Тэгэхээр ийм байна л даа. Та сая яагаад Тамгын газрын удирдлагыг дуудаж ирүүлэх болов гэхээр танай энэ ажлын албынхан буюу манай Төсвийн байнгын хорооны ажлын албаныхан Их Хурлын гишүүдтэй маргаан үүсгээд Их Хурлын гишүүдэд халдсан үйл ажиллагаа явуулсан учраас та нарыг дуудсан юм. Тийм учраас би зориуд хурлын протоколд тэмдэглүүлж хэлмээр байна. Их Хурлын гишүүний бүрэн эрхэд халдсан үйл ажиллагааг Тамгын газрынхан явуулж болохгүй гэдгийг хатуу анхаарах хэрэгтэй. Тийм учраас үүнийг цаашдаа бодоорой. Хоёрдугаарт, энэ санал өгөх хуудас байна шүү дээ, энэ албан ёсоор ямар заавар, журмын дагуу батлагдсан юм бэ гэдэг асуудал гарч ирэхээр танайхаас хариулах хүн олдсонгүй. Үүн дээр гарын үсэг гэж байгаа шүү дээ. Энэ дээр гарын үсэг байж байгаа учраас гарын үсэг байх ёстой гэдэг шаардлага тавихад гарын үсэг хамаагүй гэж танай ажилтнууд хэллээ, тухайлбал энэ залуу. Цаашид үүн дээрээ анхаарч ажиллавал. Хүмүүсээ чадваржуулах тэр талаар илүү анхаараач гэж хэлэх гэсэн юм баярлалаа. 


Ч.Улаан: -Батбаяр гишүүний асуултад хариул даа. Энэ хаана, хэзээ ямар эрх зүйн актаар баталгаажсан маягт вэ? Дээр нь юмыг нь бичдэггүй юм уу? Тэрийг хариул даа. 


Н.Отгончимэг: -Гишүүд зарчмын зөрүүтэй санал гаргахад тэр саналаа хэлбэржүүлэхэд мэдээж тодорхой хэмжээнд Тамгын газар мэргэжлийн туслалцаа үзүүлдгийн хувьд гишүүдийнхээ ажлыг хөнгөвчлөхийн тулд ийм зарчмын зөрүүтэй саналаа бичдэг хуудас гаргасан. Энэ ямар нэгэн албан ёсоор, бид нар гишүүд ийм хэлбэрийн дагуу гаргаж өгөх ёстой гэсэн тийм эрх зүйн үндэслэл байхгүй учир энэ баталгаажаагүй хуудас. Гишүүд практикт яадаг вэ гэхээр цаасан дээр ч бичээд өгдөг, энэ хэлбэрийг ашиглаад ч бичээд өгдөг. Тэгэхээр янз бүрийн тохиолдол байдаг. Тэгэхээр бид нар энэ хэлбэрийг ашигласангүй, гишүүн таны зарчмын зөрүүтэй саналыг авахгүй гэж хэлэх ямар үндэс байдаггүй. Зөвхөн бид нар гишүүдийнхээ ажлыг хөнгөвчлөх үүднээс ийм загвар хэрэглээд явдаг юм. 


Ч.Улаан: -Одоо нэг зүйлийг тодруулъя та бүхнийг ирсэн дээр. Сумъяабазар гишүүн хуулийг хэлэлцэх эсэхийг хэлэлцэж байх явцад санал хэлээд тэр саналаа анхдугаар хэлэлцүүлгийн үед гаргаарай гэсний үндсэн дээр тэр үед санал хураалгалгүй үлдээгээд тэгээд өөрийнхөө саналыг анхдугаар хэлэлцүүлэгт орж байгаатай холбогдуулан томьёолоод бичгээр ирүүлсэн байна. Энэ дээр гарын үсэг байхгүй, гэхдээ санал гаргасан Сумъяабазар гишүүн гээд биччихсэн, туслах нь авчирч өгсөн гэж байгаа юм. Үүгээр бид нар санал хураахгүй гэж тогтсон. Яагаад вэ гэхээр гарын үсэггүй байна, гишүүний өөрийнх нь гаргасан санал мөн үү, үгүй юу гэдгийг тогтооход боломжгүй байна гэж. Хэрвээ чуулганы хуралдаан дээр Сумъяабазар гишүүн орж ирээд үүнийгээ нэхээд унавал бид юу гэж  хариулах вэ? Бидний хийсэн үйлдэл зөв үү, буруу юу? Та үүнийг хагалаад өг дөө.


Н.Отгончимэг: -Үнэнийг хэлэхэд, ийм тохиолдол анхны удаа гарч байна. Гишүүний гаргасан саналыг яг гишүүнийх үү, үгүй юу гэдгийг нотлох яах нь, нэгэнт бид нар энэ тохиолдолд дэгийн хуульд заасан байгаа тэр заалтаа барих нь зүйтэй байх. Дэгийн хуульд манай ахлах зөвлөх эш татсан үүнийг бичгээр гаргаж өгөх ёстой, гэхдээ биеэрээ ирсэн ч, ирээгүй байсан ч бичгээр гаргаж өгсөн тохиолдолд үүнийг бид нар санал хураалт хийгээд явах ёстой. Нэгэнт энэ тохиолдолд гишүүн  гарын үсгээ зурж өгөөгүй энэ тохиолдолд мөн утсаар ярихад сая өөрөө тодруулах боломжгүй байсан учраас бид энэ хуулийн заалтаа бариад бас санал хураахгүй байх үндэстэй гэж бодож байна. Бичгээр байна гэдэг чинь төрийн албан ёсны харилцаа өөрөө тэр хүнийг бичих гарын үсэг байхыг нотлох ёстой гэдэг утгаар энэ тохиолдолд бид нар зөв байх, дэгийн хуулиа бариад. 


Ч.Улаан: -Тэгвэл бидний хийж байгаа нь зөв юм байна маргаангүй. Та бүхэн асуудал гарвал үүнийг танилцуулаарай. Батбаяр гишүүн. 


Н.Батбаяр: -Ингэмээр байна Отгончимэг ээ. Цаашдаа энэ зүйлүүдээ албажуул, энэ чинь төрийн ажил шүү дээ. Аль ч газар маягт хүснэгтийг тодорхой эрх бүхий байгууллага батлаад явдаг шүү дээ. Гэтэл үүнийг бид нар миний мэдэхийн 10 гаруй жил хэрэглэж байгаа. Энэ маань тогтчихсон байна, жишиг болчихсон байна. Одоо үүнийг албажуул. Цаашдаа ийм юм гаргахгүй байх ёстой. Тэгээд би чамд хэлж байсан  шүү дээ, амьдрал юм чинь баян. Янз янзын юм болно. Гарч ирж байгаа бол тэр бүгдийг хууль, журамдаа тусгаад яваад бай. Дахиж ийм асуудал гаргахгүйн үүднээс. 


Ч.Улаан: -Батцогт гишүүн.


Д.Батцогт: -Баярлалаа. Нэгэнт зарчмын зөрүүтэй санал гараагүй учраас хуулийн төслийг анхны хэлэлцүүлгээр нь баталъя гэсэн горимын санал гаргаж байна.


Ч.Улаан: -Горимын саналаар санал хураая. Санал хураалт явж байна анхны хэлэлцүүлгээр нь баталъя. Зөв жишгээ тогтоож байна шүү дээ.


11 гишүүн санал хураалтад оролцож, 10 гишүүн дэмжиж, горимын санал дэмжигдэж байна. Зарчмын зөрүүтэй саналаар санал хурааж дууслаа. 


Хуулийн төслийн анхны хэлэлцүүлэг явуулсан талаарх Байнгын хорооны санал, дүгнэлтийг Их Хурлын чуулганд хэн танилцуулах вэ саналаараа. Олонхын саналыг яаж хүлээж авч байна Наранхүү гишүүн? Байнгын хорооны гишүүдийн саналаар Наранхүү гишүүн зөвшөөрснөөр танилцуулъя. Хувь хүний орлогын албан татварын тухай хуульд өөрчлөлт оруулах тухай төслийн анхны хэлэлцүүлгийг хийж дууслаа. Дараагийн асуудалдаа оръё.


Гурав. Улсын тэмдэгтийн хураамжийн тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.07.09-ний өдөр Барилгын тухай /шинэчилсэн найруулга/ хуулийн төслийн хамт өргөн мэдүүлсэн, анхны хэлэлцүүлэг, санал, дүгнэлтээ эдийн засгийн байнгын хороонд хүргүүлнэ/

Улсын тэмдэгтийн хураамжийн тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслөөр бид санал, дүгнэлтээ гаргаж Эдийн засгийн байнгын хороонд хүргүүлнэ. Энэ Барилгын тухай хуулийн шинэчилсэн найруулгыг дагалдаж орж ирсэн хууль байгаа. Энэ асуудлыг хэлэлцэж эхэлье. Хэн танилцуулах юм бэ? Баянсэлэнгэ сайд танилцуулах уу? Баянсэлэнгэ сайд хуулийнхаа төслийн талаар танилцуулъя. 

Энэ хооронд би ажлын хэсэгт байгаа хүмүүсийг танилцуулъя. Магнайсүрэн Барилга, хот байгуулалтын яамны төрийн нарийн бичгийн дарга, Мягмар Барилгын хөгжлийн үндэсний нэгдсэн төвийн удирдах зөвлөлийн дарга, Амартүвшин Барилга, хот байгуулалтын яамны Төрийн захиргаа, удирдлагын газрын хуулийн мэргэжилтэн гэсэн хүмүүс ажлын хэсэгт орсон байна. 

З.Баянсэлэнгэ: -Байнгын хорооны дарга, эрхэм гишүүд ээ.

Барилгын тухай хуулийн шинэчилсэн найруулгын төслийг шинэчлэн батлахтай холбогдуулан Төрийн болон орон нутгийн хөрөнгийн өмчөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулж байгаа нь дараах үндэслэлтэй болно. Үүнд:

Барилгын тухай хуулийн төслийн 5.1.3-д барилга байгууламжийн ашиглалтын зүгшрүүлэх, тохируулах хугацааны талаар нэр томьёоны тодорхойлолт шинээр оруулж, энэ хугацааг  нэг жил байхаар  хуулийн төслийн 17.3-т тусгасан. Үүнтэй холбогдуулан Төрийн болон орон нутгийн хөрөнгийн өмчөөр бараа, ажил, үйлчилгээ худалдан авах тухай хуулийн 43 дугаар зүйлийн 43.6.11 дэх хэсгийн “чанарын баталгаат” гэсний дараа “зүгшрүүлэх, тохируулах” гэсэн  хэсгийг нэмлээ.

Хоёрдугаарт, гүйцэтгэлийн баталгааг барилга байгууламжийн үнийн дүнгийн 5-10 хувиар тооцон барилгын чанарын баталгаат хугацаа 3 жилийн туршид захиалагч байгууллага өөрийн мэдэлдээ авч үлдээж байгаа нь барилгын гүйцэтгэгч байгууллагын санхүүгийн чадавх хэвийн үйл ажиллагаанд сөргөөр нөлөөлж байгаа учир дээрх  хуулийн 43.7 дахь хэсгийн банкны баталгаа гэсний дараа даатгалын гэрчилгээ гэсэн хэсгийг нэмлээ. Барилга барьж ашиглалтад оруулах ажиллагаа нь удаан хугацаанд үргэлжилдэг, материал машин механизм ажиллах хүчний зардал ихтэй, их хэмжээний хөрөнгө санхүүжилт шаардагддаг боловч гүйцэтгэгч байгууллагууд өөрийн хөрөнгө, санхүүжилтийн эх үүсвэр дутагдалтайгаас ихэвчлэн банкны зээл авч ажлаа гүйцэтгэдэг онцлогтой. Гэвч барилгын гүйцэтгэгч байгууллагууд гэрээт ажлаа бүрэн дуусгаж, барилгаа ашиглалтад оруулсан боловч гүйцэтгэлийн баталгаа нэрээр гурван жилийн турш санхүүжилтээ бүрэн авч чадалгүй банкны зээлийн хүү илүү төлөн хохирч байна.

Монгол Улсын 2014 оны төсвийн тухай хуулийн нэмэлт, өөрчлөлтөөр 1 тэрбум 135 сая 900 тэрбум төгрөгийн хөрөнгө оруулалтын төсөл арга хэмжээг улсын төсвөөс хэрэгжүүлэхээр хуульчлан баталсан бөгөөд түүний 5-10 хувьд оногдох 57.8-113.6 тэрбум төгрөгийн хөрөнгө гүйцэтгэлийн баталгаа нэрээр санхүүжигдэлгүй захиалагч байгууллагын мэдэлд үлдсэн байх магадлалтай. Түүнчлэн Монгол Улсын 2015 оны хөрөнгө оруулалтын тодотгосон төлөвлөгөөнд нийт 357 сая 969 мянга сая төгрөгийн хөрөнгө оруулалтын төсөл арга хэмжээг хэрэгжүүлэхээр төлөвлөснөөр 2015 оны 11 дүгээр сарын 30-ны өдрийн байдлаар 261 сая 423.7 сая төгрөгийн санхүүжилт хийгдсэнээс үзэхэд энэ жилд гүйцэтгэлийн баталгаанд 13.1-26.1  тэрбум төгрөг барьцаалагдан үлдэж байна. Иймд гүйцэтгэгч байгууллага даатгалын гэрчилгээг гүйцэтгэлийн баталгааг баталгаажуулж болохоор хуулийн энэ заалтад нэмж орууллаа.

Та бүхэн  хэлэлцэж шийдвэрлэж өгнө үү. 


Ч.Улаан: -Баянсэлэнгэ сайдад баярлалаа. Хуулийн төслийн талаар асуулт асуух гишүүд нэрсээ өгье. Батбаяр гишүүнээр тасаллаа. Батцогт гишүүний микрофоныг өгье. 


Д.Батцогт: -Би сайн ойлгосонгүй. Гүйцэтгэлийн баталгаа гэдэг юмыг нь л болиулах гэж байгаа юм уу? Үүн дээр хариулт авъя, нэмэлт тайлбар хэрэгтэй байна. 


Ч.Улаан: -Хэн хариулах юм бэ? 1 дүгээр микрофоныг өгье. 


С.Магнайсүрэн: -Батцогт гишүүний асуултад хариулъя. Барилгын тухай хуулийн шинэчилсэн найруулгыг дагаад 10-аад хууль орж ирсэн. Үүн дотроо Төсвийн байнгын хорооны эрхлэх асуудлын хүрээнд хамааралтай Тендерийн хууль дээр нь Улсын тэмдэгтийн хураамжийн хуулийн өөрчлөлт хоёр орж  ирсэн юм. Тэгээд Тендерийн хууль дээр ямар өөрчлөлт орсон бэ гэхээр Тендерийн хуулийн баталгаат хугацаа гэдэг дээр манай Барилгын тухай хуулийн шинэчилсэн найруулга зүгшрүүлэх, тохируулах хугацаа гэж бид оруулсан юм. Өөрөөр хэлбэл, тэнд баталгаат хугацаа гэдгийг мэргэжлийн салбарын хууль дээрээ зүгшрүүлэх, тохируулах хугацаа гээд тэр нь нэг жил байхаар, нэг жилээсээ хойш дахиад гурван жил үндсэн юу нь явахаар ингээд орчихсон учраас энэ өөрчлөлттэйгөө уялдуулаад баталгаат хугацаа гэдэг дээр барилгын салбарын хувьд зүгшрүүлэх, тохируулах хугацаа гэж орж ирэхээр, тэр нь нэг жил байхаар ингэж өөрчлөлт орж ирсэн байгаа юм.


Ч.Улаан: -Болсон уу? Батбаяр гишүүний микрофоныг өгье.


Н.Батбаяр: -Барилгын баталгаат хугацаа тэгээд хэд болов? Нийт баталгаа нэг жил болж байгаа юм уу? Барилгын хугацаа нэг жил байж болохгүй. Зам гэдэг чинь барилга руугаа ордог юм, тийм биз дээ. Нэг жил байж болохгүй. Одоо та нар мэдэж байгаа шүү дээ. Зам бариад хавар нь бариад намар юм уу дараа жил нь эвдрээд байгаа шүү дээ. Ажлын чанар сайн байх ёстой байна. Тийм учраас баталгаат хугацаа бага байж болохгүй. Хэрвээ Барилгын тухай хуулиар Мягмар аа, энэ баталгаат хугацааг бууруулж байгаа бол нүгэл үйлдэх гэж байна. Тийм учраас баталгаат хугацааг ингэж бууруулж болохгүй. Барилга бол хэдэн зуун настай. Тэгж байгаа үед барилгын баталгааны хугацаа бага байж болохгүй. Үүнийгээ тайлбарлаад байх даа. Дараагийн асуудал тэмдэгтийн хураамж хамт явж байгаа юу? Тэмдэгтийн хураамж цаашдаа ийм байж болохгүй юу. Тэмдэгтийн хураамжийн асуудлыг Их Хурал зөвшөөрлийг нь өгөөд Засгийн газар тэр дээр өөрсдөө шийддэг байж болохгүй юу? Аягүй хурдан өөрчлөлтүүд нь орж ирээд байх юм. 


Ч.Улаан: -Хариулъя 1 дүгээр микрофон Магнайсүрэн дарга. Баянсэлэнгэ сайд.


З.Баянсэлэнгэ: -Барилгын тухай хуулийн шинэчилсэн найруулгын төсөлтэй чанарын баталгаат гэдэг хугацааныхаа дараа зүгшрүүлэх, тохируулах гэдгийг оруулж өгч байгаа юм. Чанарын баталгаат хугацаа байдгаараа байна. Зүгшрүүлэх, тохируулах гэж. Чанарын баталгаат хугацаанд авч байгаа тэр 5-10 хувийн гүйцэтгэлийн мөнгөний тухай асуудал Төсвийн байнгын хороон дээр орж ирж байгаа. Тэгэхээр энэ мөнгийг барилгын компаниуд маань гурван жилийн хугацаанд байршуулаад тэр нь хадгалаастай, эдийн засгийн эргэлтэд орохгүй ингээд байж байдаг. Энэ мөнгийг бид нар аж ахуй нэгж байгууллага маань даатгалд хамрагдаад тэр даатгалаараа зүгшрүүлэх, тохируулах буюу чанарын баталгаат хугацаанд гарсан эвдрэл гэмт гээд энэ бүх асуудлыг шийдвэрлүүлэхээр оруулж ирж байгаа. Хугацаа бол 3 жил, 1 жилээрээ байгаа. 


Ч.Улаан: -Магнайсүрэн дарга. Тэгвэл энэ чинь бүгд л татаж авч байгаа юм байна шүү дээ.


С.Магнайсүрэн: -Батбаяр гишүүний асуултад нэмээд хариулъя. Нэгдүгээрт, Улсын тэмдэгтийн хураамжийн тухай хуулийн өөрчлөлтийг үндсэндээ буцаах тал руугаа гэдэг дээр Эдийн засгийн байнгын хорооны ажлын хэсэг дээр тохирсон юм. Тэгэхээр би үүн дээр буцаах санал явчих болов уу гэсэн юутай байна. Татаж авах гэхээр процесстой учраас буцаах процессоороо явах байх. Саяын баталгаат хугацаа дээр Батбаяр гишүүн ээ, 1 жил гэдэг бол мөнгө барих  хугацаагаа ярьж байгаа юм. Түүнээс биш хэвийн ашиглалтын хугацаа 3 жил хэвээрээ, 1 жил нь мөнгөө байршуулаад байдаг хугацаа нь 1 жил, дахиад хэвийн ашиглалтын  хугацаа нь 3 жил хэвээрээ, тэгээд түүнээс хойш элэгдлийн хугацаа нь дуусан дуустал нь буруутай этгээд нь юу яах нь хэвээрээ хуулийн процесс ийм байгаа.


Ч.Улаан: -Батбаяр гишүүн тодруулъя. 


Н.Батбаяр: -Тэгэхээр ийм байгаа юм л даа. Банкнууд дээр компаниуд 5 хувийнхаа барьцааг өгдөг тийм үү? Тэр дээр нь ямар ч хүү тооцдоггүй. Тэгсэн мөртлөө энэ нь төрд ямар ч өгөөж өгдөггүй. Банкнууд дээр хүүгүй мөнгө эргэлдэж байгаа юм. Тэгэхээр манай аж ахуй нэгжүүд гомдоллоод байгаа шүү дээ. Эсвэл бид нар банк дээр өгч байгаа дээрээ хүү тооцуулъя, үгүй бол үүнийгээ буцааж авмаар байна гэж хэлж байгаа юм. Тэгэхээр үүнийг та нар 1 жилийг нь хэвээр үлдээж байгаа юм байна тийм үү? Би үүн дээр арай өөр горим хэлэх гээд байна. Хэрвээ банкнууд дээр хадгалуулж байгаа бол банк дээр тэр мөнгө нь хүүтэй байх ёстой. Тэгэхгүй бол энэ чинь төрийн хуулийн нэрээр банкнууд хүүгийн эх үүсвэртэй болж байгаа юм. Тэгэхээр хувийн компаниуд чинь тэр мөнгө чинь эргэлдэж байх ёстой шүү дээ. Эргэлдэж байх ёстой бол баталгаа болгож өгч байгаа бол тэр дээр хүү тооцоод ердийн бизнест оруулснаас дутахгүй ашигтай байж байх ёстой. Үгүй бол тэр мөнгө нь буцаж очоод даатгалын журмаараа хариуцдаг байх ёстой гэж. Тэгэхгүй бол наадахыг чинь зайлшгүй өөрчлөх ёстой. Гэхдээ компанид ашигтай.


Ч.Улаан: -1 дүгээр микрофоныг өгье. 


С.Магнайсүрэн: -Тэгэхээр Батбаяр гишүүний хэлдэг нь баталгааж байгаа юм. Өөрөөр хэлбэл, одоогийн хуулиар 3 жил байгаа. 3 жил мөнгө нь байгаад байгаа юм банкинд. Тийм учраас тэрийг нь бид нар зүгшрүүлэх, тохируулах хугацаа гээд 1 жил болгоод багасгасан. Тэгэхээр Батбаяр гишүүний санал улам баталгаажиж тусаж байгаа. Тэгэхээр одоо 3 жил банкинд баталгаа тавиад мөнгө байршаад байгаа юм. Тэр нь компаниудад ерөөсөө огт ашиггүй байна гээд сайдын танилцуулга дээр орсон. Тэр нь 1 жил болж багасаад тэгээд бид нар энэ хууль дээрээ бас Барилгын хуулийн шинэчилсэн найруулгын төсөлд юу гэж оруулсан бэ гэхээр зэрэг заавал мөнгө биш, даатгал хийгээд даатгалынх нь гэрчилгээгээр баталгаа байж болохоор энэ Тендерийн хуульд ингэж өөрчлөлт орж ирж байгаа юм. Одоо энэ төсөл дээр 1 жил гэж орж ирж байгаа юм. 


Ч.Улаан: -Баянсэлэнгэ сайдын микрофоныг өгье. 


З.Баянсэлэнгэ: -Чанарын баталгаат хугацаа гэдэг 3 жилийн асуудал байдгаараа байгаа. Энэ 3 жилд төлдөг мөнгийг 1 жил байршуулахаар бид оруулж ирж байгаа юм. 1 жилийн хугацаанд байршуулах мөнгө маань өөрөө барилгыг ашиглалтад авснаас хойш зүгшрүүлэх, тохируулах хугацаанд байрлуулах ийм мөнгө байгаа юм. Түүнээс хойших асуудал даатгалын гэрчилгээгээр явна гэсэн үг. 


Ч.Улаан: -Батбаяр гишүүний микрофон тодруулна. 


Н.Батбаяр: -Тэгэхээр энэ компаниудад аягүй чухал үзүүлэлт байгаа. Энэ мөнгө чинь одоо банк дээр байгаад байгаа шүү дээ. Тэрийг өөр  хэн ч ашиглахгүй байгаа. Эзэн компани ашиглаж болохгүй байгаа, танайх ашиглаж чадахгүй байгаа. Энэ бол банк дээр тэр банкны хүүгүй эх үүсвэр болж явж байгаа юм. Ингэж болохгүй юм. Тийм учраас хэрвээ нэг жил ч байсан гэсэн 3 жил хийж болж байгаа бол сайн байна, 1 жил ч гэсэн тэр мөнгө чинь байршвал хүүтэй байх ёстой, банк тэр мөнгийг нь ашигласныхаа төлөө тэр компанид хүү төлөх ёстой байхгүй юу даа. Тэрийг яаж зохицуулж байгаа юм бэ? Үгүй бол 1 жил гэдгээ болиод сая даатгал гэж ярилаа шүү дээ. Даатгалаар шийддэг болбол наад асуудал чинь байхгүй болчих байхгүй юу даа. Тийм учраас би аж ахуй нэгжээ хамгаалсан юмыг хийвэл гүйцэд хийгээч  гэж хэлэх гэж байгаа юм. Үгүй бол.


Ч.Улаан: -Хариул Баянсэлэнгэ сайдын микрофоныг өг. 


З.Баянсэлэнгэ: -Тэгэхээр би Төсвийн байнгын хорооны гишүүд энэ асуудал  дээр анхаарах хандуулах байх гэж бодож байна. Банкны баталгаа гэдэг  нэрээр мөнгө байрлалаа гэхэд түүнээс хүү авч болох хууль эрх зүйн орчин байна уу, үгүй юу? Барьцаа хөрөнгө баталгаагаа гаргаад өнөөдөр зээл авч байгаа энэ бол Банкны хуулиараа зохицуулагдаад явж байгаа шүү дээ. Тэгэхээр үүн дээр мөнгө хүү, ойлголгүй яадаг юм бэ. Та нэг жилийн хугацаанд байршуулах мөнгийг хүүтэй болгоё гэж байгаа биз дээ. Тэгэхээр баталгаанд байршуулсан мөнгийг хүүтэй болгох тэр зохицуулалт нь байна уу, үгүй юу гэдгийг та бүхэн шийдээд явчих гэж байна. Би тэр үүднээсээ хэлж байна. 


Ч.Улаан: -Дэгээрээ явцгаая. Асуулт асууж, хариулт авч дууслаа. Одоо зарчмын зөрүүтэй саналуудаа гаргана, саналтай гишүүд саналаа томьёолоод ирүүлээрэй. Зарчмын зөрүүтэй гурван санал ирсэн  байна. Бичээд албан ёсоор гарын үсгээ зурж баталгаажсан байна тогтож байгаа жишгийн дагуу. 


Төслийн 2 дугаар зүйлийг хасах гэдэг саналыг Баянсэлэнгэ гишүүн гаргасан байна. Санал хураалт явлаа. Тодруулах юм уу? Тэр нь юу юм бэ? Хасагдах гээд байгаа 2 дугаар зүйл нь юу вэ? 1 дүгээр микрофоныг өг дөө. 


С.Магнайсүрэн: -Тендерийн хууль дээр хоёр зүйлтэй хуулийн өөрчлөлт орж ирсэн. 2 дугаар зүйл нь болохоор Тендерийн хуулийн зөвлөх үйлчилгээ гэсэн тодорхойлолтод бид нар өөрчлөлт орохоор байсан юм. Тэрийг ерөөсөө шаардлагагүй юм, хуучнаараа байг гээд хасаж байгаа юм. 


Ч.Улаан: -Хууль санаачлагч өөрөө татаад авчихвал амар юм биш үү? 


С.Магнайсүрэн: -Процессын хувьд татаж авах нь юутай, тэгэхээр нэг зүйлийг зарчмаараа хасаад явъя гэж байгаа юм. 


Ч.Улаан: -Тэгэхээр процедур нь арай жаахан урт байна гээд байгаа юм уу? Өөрөө хууль оруулаад өөрөө хасах санал гаргаж байгаа нь онцгүй байна. Өөрийг нь мэдээгүй байхад наашлуул л даа, битгий хүнийг цаашлуулаад бай. Тэгвэл гарын үсгээ зурна шүү. 2 дугаар зүйлийг хасах саналаар санал асуулга явлаа. Зуруул. Барилгын тухай хууль. 

Санал хураалтад 11 гишүүн оролцож, 8 гишүүн дэмжиж, энэ санал дэмжигдсэн байна. 


2 дахь санал. 2 дахь санал хасагдсан учраас 3 дугаар зүйлийг урагш нь гүйлгээд 2 дугаар зүйл гэж томьёолъё гэсэн санал байна. Үүн дээр асуулт байхгүй биз дээ? Санал хураалт явлаа. 


Санал хураалтад 11 гишүүн оролцож, 10 дэмжиж, энэ санал дэмжигдэж байна. 


Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй нэг санал гарсан байна. 


Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг  хэлэлцэх шаардлагагүй тул хууль санаачлагчид нь буцаах гэсэн санал байна. Батбаяр гишүүн үү? Асуулт алга байна, санал хураалт явлаа. 


Санал хураалтад 11 гишүүн оролцож, 11 дэмжиж, энэ хуулийн төслийг буцаахаар шийдэж байна. 


Дараагийн санал Батбаяр  гишүүний гаргасан санал байна.


Банкны за тэг, одоо бүр гаргасан томьёоллоо гишүүн өөрөө уншиж танилцуулна журамдаа оруулмаар юм байна. Яагаад болохгүй гэж. Тэгвэл гаргацтай бичнэ гэж эсвэл бүгдэд нь ойрын харааны шил авч өгнө гэж оруул. Тэгэхгүй бол харахгүй юм байна. Батбаяр гишүүн томьёоллоо танилцуулаад байх. 


Н.Батбаяр: -Банкны баталгаанд байгаа компанийн байршуулсан мөнгөн дүнд банк гэрээ байгуулан хүү төлнө гэж. Өөрөөр хэлбэл, би компанийг хохиролгүй болгох гээд байна шүү дээ. Банктай байгуулна, хүүг нь банк төлнө шүү дээ. 


Ч.Улаан: -Өөрийнхөө мөнгийг банкинд хадгалуулж байгаа гэсэн үг болох гэж байгаа. 


Н.Батбаяр: -Үгүй бол энэ заалтаа авчих гэж хэлэх гээд байна шүү дээ тийм үү. Үгүй гэж байгаа бол би энэ саналаа оруулъя.  


Ч.Улаан: -Гишүүний томьёолсон саналаар санал хураалт явуулъя. Гүйцэтгэгч байгууллагын баталгаа болгож банкинд байршуулсан мөнгөнд банк хүү төлнө. Тамгын газар. Тендер. Магнайсүрэн төрийн нарийн бичгийн дарга 1 дүгээр микрофон.


С.Магнайсүрэн: -Сая Батбаяр гишүүний санал бол яг орж ирсэн төслүүд дээр хөндөгдөөгүй санал. Ер нь Тендерийн хуулийн баталгаат хугацаатай холбоотой хуучин бол одоо үйлчилж байгаа хуулиар 3 жил банкнуудад мөнгө байршаад түгжигддэг байсан юм. Үүнийг нь бид нар 1 жил болгож багасгасан юм. Дээр нь нэмээд бид нар  хэрвээ мөнгө байршуулахгүй гэвэл даатгаад даатгалынхаа гэрчилгээг баталгаа болгож болох юм гэдэг ийм хоёр хувилбар нээж өгсөн юм. Саяын Батбаяр гишүүний саналаар хэрвээ хураагдана гэвэл энэ бол нэгдүгээрт, Банкны тухай хуульд өөрчлөлт орж таарах байх. Тэгэхээр энд Банкны хууль өргөн баригдаагүй байгаа. Дээр нь уг асуудал Эдийн засгийн байнгын хорооны эрхлэх асуудлын юу болох байх процессын хувьд яах байх.


Ч.Улаан: -Бид саналаа Эдийн засгийн байнгын хороонд уламжилна л даа. Тэнд мэргэжлийн Байнгын  хороо асуудлаа ярих байх. Батбаяр гишүүн, дараа нь Батцогт гишүүн.


Н.Батбаяр: -Тэгэхээр дэгийн тухай хуульд тухайн нэмэлт, өөрчлөлтүүд хөндөгдөх зүйл, заалт гэж байдаг тийм үү? Сая миний ойлгосноор та бүгдийн хууль танилцуулсан, яг энэ асуудлыг танилцуулсан тийм биз дээ? Түүнээс бид нар үүнийг шинээр хөндөөгүй шүү дээ. Өөрөө хуучин Тамгын газрын дарга байсан хүн шүү дээ. Та энэ асуудлыг хөндсөн учраас энэ асуудал үүсээд гарч  ирсэн. Тийм учраас хөндөгдсөн заалт. Та нар хугацааг нь хөндсөн, хугацааг нь хөндөхөөр тэр зүйл заалтыг хөндөж байна шүү дээ. Та нар хугацааг нь хөндсөн бол бид нар хүү талаас нь, эх үүсвэр талаас нь хөндөж байгаа юм. Тийм учраас хөндөгдсөн заалт гэж хэлэх  гэж байна. 


Хоёрдугаарт, аливаа  нэмэлт, өөрчлөлтийг явж байх үед тэр нь бусад хуулийн зүйл заалттай уялдаагүй байх юм бол Үндсэн хуулийн агуулгын дагуу бусад хуультай уялдуулах саналыг тухайн үед нь гаргаж болно гэсэн дэгийн тухай хуулийн заалт байгаа. Түүний дагуу хийгдэж байгаа зүйл гэж тэгж ойлгож байгаа юм. 


Ч.Улаан: -Гаргасан санал ийм үндэстэй гэдгийг тайлбарлалаа. Батцогт гишүүн.


Д.Батцогт: -Би Батбаяр гишүүний саналтай нэг байгаа юм л даа. Үнэхээр аж ахуй  нэгжид баталгааны мөнгө гэж тавиад тэрийгээ удаан хугацаагаар авахгүй, тэгээд маш их хохирол амсдаг. Тэгэхээр орж ирж байгаа хуулийн төслөөр саналаараа эсвэл даатгал, эсвэл баталгааныхаа мөнгийг үлдээнэ гэсэн ийм л юм орж ирж байна шүү дээ. Тэгээд баталгааны мөнгийг нь болиулаад шууд даатгал руу шилжүүлэхээр өөрчлөөд явж болдоггүй юм уу? Ийм асуултыг асууя. Заавал баталгааны мөнгө гэж тэнд мөнгө түгждэг юмыг болиулмаар байна шүү дээ. Энэ мөнгө чинь хоёр гурван жил, нэг жил гэж бодоход л ямар ч үр ашиггүй хэвтэж аж ахуй нэгжүүдийг хохироогоод байгаа юм. Дундаас нь банк хождог ийм ажил болоод байна шүү дээ. Тийм учраас эсвэл шууд даатгал гэдгээр нь шийдээд явбал яасан юм бэ? Үүн дээр хариулаач.


Ч.Улаан: -Магнайсүрэн даргын микрофоныг өгье 1.


С.Магнайсүрэн: -Тендерийн хуулийн баталгаат хугацаа гээд олон салбарын зөвхөн ганц барилгын асуудал биш байгаа юм. Тэгэхээр бид нар зөвхөн барилгатай холбоотой юмаа зүгшрүүлэх, тохируулах хугацаа гээд нэг жил болгож оруулж ирээд тэр дээрээ банкны баталгаанаас гадна Засгийн газрын бонд, дээр нь нэмэх даатгалын гэрчилгээ гэсэн ийм хувилбартай байж болохуйц саналуудыг оруулж ирж байгаа юм. Түүнээс биш дандаа барилгатай холбоотой асуудал дангаараа байсан бол авч үзэж болохоор. Энэ ерөнхий хууль учраас бид нар үүн дээр сонголтуудыг нь хийж өгөхгүй бол шууд тэгж өөрчлөх бололцоогүй. 


Ч.Улаан: -3 дугаар микрофон тайлбар хийх гэж байна уу?


Н.Отгончимэг: -Батбаяр  гишүүний гаргасан санал Тендерийн хууль дээр санал гаргаж байна л даа. Тэгэхдээ банкны харилцаатай холбоотой санал байна. Манай Тамгын газар судалъя. Үнэхээр тэр заалт байгаа. Хэрвээ гаргасан зарчмын зөрүүтэй санал нь бусад хуультай зөрчилдөж байвал Байнгын хороо тухайн хуульд нэмэлт, өөрчлөлт оруулах төслийг боловсруулж оруулах ёстой гэдэг заалт байж байгаа. Тэгэхээр энэ заалтаар магадгүй Банкны хуульд өөрчлөлт оруулах төслийг боловсруулах шаардлага гарч магадгүй. Тендерийн хууль бол зөвхөн 43 дугаар зүйлийг л ерөөсөө  хөндсөн байгаа. Тэгэхээр энэ заалт 43 дугаар зүйлд орж явах заалт уу, Банкны хуульд орох заалт уу гэдгийг Тамгын газар судлаад тухайн үед дэгийнхээ заалтын дагуу магадгүй Банкны хуулийн төслийг боловсруулах шаардлага гарч магадгүй нэмэлт, өөрчлөлтийн. 


Ч.Улаан: -Батцогт гишүүний микрофоныг.


Д.Батцогт: -Би дахиад нэг юм тодруулъя. Ямар тохиолдолд нь даатгалаар барьцааны мөнгө авч үлдэх юм бэ? Үүнийг хэн шийдэх юм бэ, эцсийн шийдвэрийг нь ийм хоёрдмол утгатай юм хийх нь үүнийг шийддэг түшмэлүүдэд боломж олгож байгаа зүйл шүү дээ. Тийм учраас хоёрдмол утгагүй нэг л юм өөрчлөөд даатгалаар нь шийддэг юмыг нь шийдээд өгөх нь зөв шүү дээ. Тийм учраас үүн дээр хариулт өгөөд байх. Үүнийг ямар тохиолдолд нь даатгалд хамруулах юм бэ, ямар тохиолдолд нь барьцааны мөнгийг нь авч үлдэх юм бэ? Үүний эцсийн шийдвэрийг нь хэн гаргах юм бэ? 


Ч.Улаан: -Хэн хариулах вэ? 1 дүгээр микрофон. 


С.Магнайсүрэн: -Батцогт гишүүний асуултад хариулъя. Одоо хүчин төгөлдөр үйлчилж байгаа хуулиар ерөөсөө банкны баталгаа дээр нь Засгийн газрын бондоор баталгаажуулах гэсэн хоёр сонголт байгаа юм. Үүн дээр бид нар даатгалын гэрчилгээ оруулж ирж 3 сонголттой болгож байгаа юм. Өөрөөр хэлбэл, ямар тохиолдолд вэ гэхээр тухайн гүйцэтгэгч өөрөө аль бололцоотой хувилбараа сонгох тэр боломж нь нэмэгдэж байгаа юм. 


Ч.Улаан: -Наранхүү гишүүний микрофоныг өгье.


Б.Наранхүү: -Яг амьдрал дээр сонин байдал үүсээд байна л даа. Тендерийн баталгаа гээд байхаар компаниуд чинь тэр болгон мөнгөтэй байдаггүй байхгүй юу. Банкинд очоод үл хөдлөхөө хөөрхий тавиад тендерийн баталгаа гээд авч байгаа шүү дээ. Тэгэхээр банкнаас хүүтэй зээл авч байгаа юм. Тэгэхээр хүүтэй зээл аваад буцаагаад банктайгаа зээлийн харилцаа үүсгэнэ гэхээр банк компани хоёр яаж үүсэх вэ гээд сонин юм харагдаад байгаа юм. Тэгэхээр тэрийг их гоё зохицуулж өгөх хэрэгтэй. 0:0 болгох ёстой юм уу, яг баталгаа гаргаснаараа банк дандаа эх үүсвэр гаргаж өгөөд хүүтэй мөнгө компанид өгөөд, компани тэр мөнгийг нь баталгаа болгосон юм шигээр яваад байгаа юм. Тэгэхээр яамаар юм бэ? Бас бодох хэрэгтэй байгаа юм. Тендерийн баталгааны тухай ярьж байна уу?

Ч.Улаан: -Оюунхорол гишүүн. Бид нар Эдийн засгийн байнгын хороонд саналаа хүргүүлнэ. Тэр санал дотор бол энэ асуудлыг судалж, хуульд нийцүүл гэдэг саналаа хүргүүлэх юм байна гэж би ойлгоод байна шүү дээ. Түрүүчийн юу нь бүр хуульд тусгуулах саналаа томьёолж өгсөн. Үүн дээр судалж шийдвэрлэх саналаа давхар хүргүүлье. Оюунхорол гишүүн микрофоныг өгье.

Д.Оюунхорол: -Би бас яг Улаан гишүүний ярьж байгаатай санал нэг байна. Саяын хэлж байгаатай чинь. Үүнийг нэлээн судлах ёстой. Үл хөдлөх хөрөнгийн тухай хуульд нэмэлт, өөрчлөлт оруулах тухай хуулиар чинь үл маргах зарчмаар банкинд тавьсан баталгааны хөрөнгийг авна гэдэг шийдвэрийг бас хуульчилсан шүү дээ Их Хурал. Одоо бид нарын яриад маргаад байгаа юм чинь саяын Наранхүү гишүүний хэлж байгаа үнэн байхгүй юу. Өнөөдөр иргэн өөрийнхөө барьцаанд байгаа 100 сая төгрөгийн газар байвал, өмч хөрөнгө байвал тэрийгээ банкны барьцаа болгоод тавина. Банк хэрвээ та 10 сая төгрөгөө төлж чадахгүй байвал таны энэ 10 саяын оронд миний банкинд тавьсан 100 саяын газрыг үл маргах зарчмаар хурааж авна гээд хуульчилсан. Банкинд давуу эрх өгчихсөн байхгүй юу. Тийм учраас иргэний шүүхээр ороод 3 шатныхаа шүүхээр асуудлаа шийдүүлдэг иргэн хүнд өөрийнх нь өмчлөх эрх, иргэн хүн шүүх дээр очоод маргалдах боломжийг нь үлдээе гэдэг ийм зарчим байж байгаа. Ихэнх нь алдах зарчим яваад байгаа учраас бид нар энэ асуудлыг их ухаантай харах ёстой, уялдуулж харсан нь дээ. Тийм учраас би тэр банкны баталгаа гэж гаргуулаад 3 жил хувийн хэвшлийнхний мөнгийг хүүгүй авдаг үүнийг дэмжээд мэдээж хүү төлдөг болгох нь зөв. Харин эдний оруулж ирж байгаагаар даатгалын гэрчилгээг үндэслэж авъя гэж Барилгын яам өөрөө оруулж ирж байгаа тэр саналыг ч гэсэн альтернатив сонголтын хувилбаруудыг нь бий болгоод өгчих нь  илүү зөв байх гэж бодож байна. Улаан гишүүний хэлдгээр саналаа судлах нь зүйтэй. 

Ч.Улаан: -Тэгвэл энэ саналыг зарчмын хоёр асуудал хөндөгдөж байна шүү дээ. Хэрвээ бэлэн мөнгө байршуулбал түүнд нь хүү тооцдог болох, эсвэл банкинд мөнгө байршуулахгүйгээр баталгааг ашиглаж болох. Тэгэхээр энэ хоёр асуудлыг судалж үзэхийг Эдийн засгийн байнгын хороонд санал болгоё гэдэг томьёоллоор хураая. Санал хураалт. 

Санал хураалтад 11 гишүүн оролцож, 6 гишүүн дэмжиж, энэ санал дэмжигдэж байна. Зарчмын зөрүүтэй саналаар санал хурааж дууслаа. Энэ хуулийн төслийн талаарх саналаа Эдийн засгийн байнгын хороонд хүргүүлнэ. Манай Байнгын хорооноос Эдийн засгийн байнгын хороонд давхар гишүүд бол Батбаяр гишүүн, Даваасүрэн гишүүн, Ганхуяг гишүүн нар байна. Тэгэхээр Батбаяр гишүүн танилцуулах уу? Батбаяр гишүүн Эдийн засгийн байнгын хороонд Байнгын хорооны саналыг танилцуулна. Хуулийн төслийн анхны хэлэлцүүлгийг хийж дууслаа. Баярлалаа. Төсвийн байнгын хороо төлөвлөсөн асуудлаа хэлэлцэж дууслаа. 

Тэр завсарлагад орсон. Оюун гишүүний гаргасан хууль эцсийн хэлэлцүүлэг шүү дээ. 

Дөрөв. Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл /Улсын Их Хурлын гишүүн С.Оюун нарын 11 гишүүн 2015.09.14-ний өдөр өргөн мэдүүлсэн, эцсийн хэлэлцүүлэг/

Гаалийн тариф, гаалийн татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслийн эцсийн  хэлэлцүүлэг. Оюун гишүүн нарын санаачилсан хууль байна. Энэ  ер  нь завсарлагад ороогүй юм байна. Түрүүн авчихсан учраас. Тийм учраас үүнийг хэлэлцэх юм байна. Энэ эцсийн хэлэлцүүлэг. Энэ асуудлаар анхны хэлэлцүүлгээр дэмжлэг авсан саналуудыг хуулийн төсөлд тусгаад та бүхэнд эцсийн хувилбарыг тараасан байгаа. Үүнтэй холбогдуулан асууж тодруулах гишүүд бий юу? Эцсийн  хэлэлцүүлэг шүү дээ. Батбаяр гишүүн. Албаныхан хариулчихна эцсийн  хэлэлцүүлэг учраас.

Н.Батбаяр: -Энэ чинь гаалийн тариф тийм үү? Гаалийн тариф гэхээр зөвхөн импортоо бодохоос гадна дотооддоо энэ чиглэлээр үйлдвэрлэж байгаа юмаа дэмжих асуудал гаалийн хуульд биш бусад хуульд  хамаарах нь тийм ээ? Харин тийм, ийм болчих гээд байгаа юм. Бид нар импортыг дэмжсэн бодлого явчих гээд байгаа юм. Энэ бол тодорхой хугацаанд хэрэгтэй. Цаашдаа энэ бол дотоодын үйлдвэрлэл явах ёстой байхгүй юу даа. Үүнийхээ хугацаан дээр харах ёстой юм болов уу гэж би  хэлэх гээд байна л даа. Хариулах хүн байхгүй юм уу?

Ч.Улаан: -Хариулах хүн бий юу? Зарчмын санал болчихлоо шүү дээ. Тэгэхээр үүнийг энд ярих бололцоогүй юм байна. Өөр зарчмын зөрүүтэй санал байна уу? Алга байна. Анхны хэлэлцүүлгийн дүнг тусгаж бэлтгэсэн хувилбараар чуулганд оруулж эцсийн хэлэлцүүлгийг хийх саналыг оруулъя. Энэ  хуулийг Улсын Их Хурлын чуулганд хэн танилцуулах вэ манайхаас саналаараа, хэн сайн ойлгож байна вэ? Ганцаараа энэ талд суусан учраас аргагүй л тэгвэл Наранхүү гишүүн танилцуулах уу? Наранхүү гишүүн танилцуулна. Төслийн төслүүдийн эцсийн хэлэлцүүлгийг хийж дууслаа. Баярлалаа. 

